Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 12 дугаар сарын 30-ны өдөр /Мягмар гараг/-ийн хуралдаан 10 цаг 30 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 13 гишүүн ирж, 72.2 хувийн ирцтэй байв. Үүнд:


Чөлөөтэй: Ч.Бат-Үүл, Л.Гүндалай, Д.Одхүү,  Ж.Сүхбаатар

Тасалсан: Д.Загджав
Нэг.Төрийн албаны зөвлөлийн дарга, гишүүдийг томилох тухай асуудал 
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Л.Амарсанаа, Монгол Улсын Ерөнхийлөгчийн зөвлөх Д.Зүмбэрэллхам, Төрийн албаны зөвлөлийн гишүүн Б.Өнөбаатар, Монгол Улсын Ерөнхий сайдын ахлах зөвлөх Д.Батбаяр, УИХ-ын Тамгын газрын Ерөнхий нарийн бичгийн дарга Ц.Шаравдорж, зөвлөх Ж.Бямбадулам, УИХ-ын Төрийн байгуулалтын байнгын хорооны референт Г.Чагнаадорж нар байлцав.

Нэр дэвшигч Д.Зүмбэрэллхамын талаар Ерөнхийлөгчийн Тамгын газрын дарга Л.Амарсанаа танилцуулав.

Танилцуулгатай холбогдуулан УИХ-ын гишүүн Р.Раш, Ч.Сайханбилэг, Су.Батболд, Д.Лүндээжанцан, Н.Энхболд, Д.Дондог нар санал хэлэв.

Ө.Энхтүвшин:-Төрийн албаны зөвлөлийн даргад нэр дэвшигч Д.Зүмбэрэллхамыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Нэр дэвшигч Б.Өнөбаатарын талаар УИХ-ын Тамгын газрын Ерөнхий нарийн бичгийн дарга Ц.Шаравдорж танилцуулга хийв.

Танилцуулгатай холбогдуулан УИХ-ын гишүүн Д.Оюунхорол санал хэлэв.

Ө.Энхтүвшин:-Төрийн албаны зөвлөлийн орон тооны гишүүнд нэр дэвшигч Б.Өнөбаатарыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Нэр дэвшигч Д.Батбаярын талаар Монгол Улсын шадар сайд М.Энхболд танилцуулав.

Танилцуулгатай холбогдуулан УИХ-ын гишүүдээс асуулт болон санал гарсангүй.

Ө.Энхтүвшин:-Төрийн албаны зөвлөлийн орон тооны гишүүнд нэр дэвшигч Д.Батбаярыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Төрийн албаны зөвлөлийн гишүүнээс чөлөөлөх тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 11 цаг 05 минутад хэлэлцэж дуусав.

Хоёр.Олон нийтийн радио, телевизийн үндэсний зөвлөлийн зарим гишүүдийг томилох тухай асуудал
Хэлэлцэж буй асуудалтай холбогдуулан нэр дэвшигч Ч.Дамбажав, Ц.Дашдондов, С.Цэрэндорж, Ц.Зоригтбаатар, Б.Ганболд, Ц.Гомбосүрэн, Д.Гантөмөр, УИХ-ын Тамгын газрын зөвлөх Д.Одсүрэн, Төрийн байгуулалтын байнгын хорооны референт Г.Чагнаадорж нар байлцав.

Нэр дэвшигч Ч.Дамбажав, Ц.Дашдондов нарын талаар Ерөнхийлөгчийн Тамгын газрын дарга Л.Амарсанаа танилцуулав.

Танилцуулгатай холбогдуулан УИХ-ын гишүүн Ч.Сайханбилэг санал хэлэв.

Ө.Энхтүвшин:-Олон нийтийн радио, телевизийн үндэсний зөвлөлийн гишүүнээр нэр дэвшигч Ч.Дамбажавыг дэмжиж байгаа гишүүд гараа өргөнө үү.

Зөвшөөрсөн 
13

Татгалзсан

0

Бүгд


13

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч Ц.Дашдондовыг дэмжиж байгаа гишүүд гараа өргөнө үү.

Зөвшөөрсөн 
13

Татгалзсан

0

Бүгд


13

Гишүүдийн олонхийн саналаар дэмжигдлээ.

Нэр дэвшигч Д.Гантөмөр, Ц.Гомбосүрэн нарын талаар Монгол Улсын шадар сайд М.Энхболд танилцуулав.

Танилцуулгатай холбогдуулан УИХ-ын гишүүн Су.Батболд, С.Оюун, Ц.Батбаяр нарын асуусан асуултад Шадар сайд М.Энхболд, нэр дэвшигч Д.Гантөмөр нар хариулав.

Нэр дэвшигчидтэй холбогдуулан УИХ-ын гишүүн Р.Раш, Ч.Сайханбилэг, Д.Оюунхорол, Су.Батболд, Д.Дондог, Н.Энхболд нар санал хэлэв.

Ө.Энхтүвшин:-Олон нийтийн радио, телевизийн үндэсний зөвлөлийн гишүүнээр нэр дэвшигч Д.Гантөмөрийг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч Ц.Гомбосүрэнг дэмжиж байгаа гишүүд гараа өргөнө үү.

Зөвшөөрсөн 
12

Татгалзсан

1

Бүгд


13

Гишүүдийн олонхийн саналаар дэмжигдлээ.

Нэр дэвшигч С.Цэрэндорж, Б.Ганболд, Ц.Зоригтбаатар, Н.Жанцанноров, О.Мөнх-Эрдэнэ, Ц.Гомбосүрэн, Д.Цахилгаан, Б.Лхагвасүрэн, Т.Галсан,  П.Сайнбилэг, А.Батпүрэв, Д.Энхбат, С.Ганбаатар, П.Цэвээн, Х.Наранжаргал, М.Батсуурь, Б.Хишигсайхан, Т.Ундаръя, Д.Энхжаргал, Г.Байгалмаа, Х.Батсайхан, Б.Зоригт, М.Бөхбат, Баатар, Б.Ганбаатар, Ш.Сүхбаатар, Б.Эрдэнэбат, Т.Мөнх-Очир, Ч.Бат-Эрдэнэ, Р.Энхбат, Ч.Лхагважав, Ц.Отгонбаяр, Л.Баян-Алтай, Д.Раднаарагчаа, Н.Дашзэвэг нарын талаар Төрийн байгуулалтын байнгын хорооны дарга Ө.Энхтүвшин танилцуулав.

Танилцуулгатай холбогдуулан УИХ-ын гишүүн С.Оюуны асуусан асуултад Байнгын хорооны дарга Ө.Энхтүвшин хариулж, тайлбар хийв.

УИХ-ын гишүүн Д.Оюунхорол, Ц.Батбаяр, Су.Батболд, Д.Лүндээжанцан, Н.Энхболд нар санал хэлэв.

Ө.Энхтүвшин:-Нэр дэвшсэн хүмүүсийг хүн тус бүр дээр илээр санал хураах саналыг дэмжиж байгаа гишүүд гараа өргөнө үү.

Зөвшөөрсөн 
0

Татгалзсан

10

Бүгд


10

Гишүүдийн олонхийн саналаар дэмжигдсэнгүй.

Нэр дэвшсэн хүмүүсийг хүн тус бүр дээр нууцаар санал хураах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

0

Бүгд


10

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч С.Цэрэндоржийг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

1

Бүгд


10

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч Б.Ганболдыг дэмжиж байгаа гишүүд гараа өргөнө үү.

Зөвшөөрсөн 
7

Татгалзсан

3

Бүгд


10

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч Ц.Зоригтбаатарыг дэмжиж байгаа гишүүд гараа өргөнө үү.

Зөвшөөрсөн 
7

Татгалзсан

3

Бүгд


10

Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнээр нэр дэвшигч Н.Жанцанноровыг дэмжиж байгаа гишүүд гараа өргөнө үү.

Зөвшөөрсөн 
2

Татгалзсан

8

Бүгд


10

Гишүүдийн олонхийн саналаар дэмжигдсэнгүй.

Олон нийтийн радио, телевизийн үндэсний зөвлөлийн гишүүнээр нэр дэвшигч О.Мөнх-Эрдэнийг дэмжиж байгаа гишүүд гараа өргөнө үү.

Зөвшөөрсөн 
2

Татгалзсан

8

Бүгд


10

Гишүүдийн олонхийн саналаар дэмжигдсэнгүй.

Олон нийтийн радио, телевизийн үндэсний зөвлөлийн гишүүнээр нэр дэвшигч Б.Лхагвасүрэнг дэмжиж байгаа гишүүд гараа өргөнө үү.

Зөвшөөрсөн 
1

Татгалзсан

9

Бүгд


10

Гишүүдийн олонхийн саналаар дэмжигдсэнгүй.

Олон нийтийн радио, телевизийн үндэсний зөвлөлийн гишүүнээр нэр дэвшигч М.Батсуурийг дэмжиж байгаа гишүүд гараа өргөнө үү.

Зөвшөөрсөн 
1

Татгалзсан

9

Бүгд


10

Гишүүдийн олонхийн саналаар дэмжигдсэнгүй.

Олонхийн санал авсан С.Цэрэндорж, Б.Ганболд, Ц.Зоригтбаатар нарыг Улсын Их Хурлын чуулганы нэгдсэн хуралдаанд оруулж хэлэлцүүлэхээр тогтов.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин УИХ-ын чуулганы нэгдсэн хуралдаанд танилцуулахаар тогтов. 
Хуралдаан 12 цаг 20 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 12 ДУГААР 

САРЫН 30-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Байнгын хорооны гишүүдийнхээ амрыг эрье. Өнөөдөр Байнгын хорооны хурлаар хоёр асуудал хэлэлцэхээр та бүхэнд санал болгож байна. 

Нэгдүгээрт, Төрийн албаны зөвлөлийн дарга, гишүүдийг томилох тухай
Хоёрт, Олон нийтийн радио, телевизийн үндэсний зөвлөлийн зарим гишүүнийг томилох тухай ийм хоёр асуудал байна.

Хэлэлцэх асуудалтай холбогдуулж өөр санал байна уу? Байхгүй байна. Хэлэлцэх асуудлаа баталъя гэсэн гишүүд гараа өргөнө үү. За баталлаа. 

Ингээд эхний асуудал нь Төрийн албаны зөвлөлийн дарга, гишүүдийг томилох тухай байгаа. Хуралдаан дээр Ерөнхийлөгчийн зөвлөх Зүмбэрэллхам, Ерөнхийлөгчийн Тамгын газрын дарга Амарсанаа, бусад хүмүүс оролцож байна.

Хуулийг та бүхэн сайн мэдэж байгаа. Төрийн албаны хуулийн талаар. 34-р зүйл байгаа юм. Өнөөдрийн хэлэлцэх асуудалтай холбогдуулж хэлэхэд. Зөвлөл бол хараат бус бие даасан байгууллага байна. Үйл ажиллагаагаа УИХ-д тайлагнана, зөвлөл хамтын удирдлагын зарчмаар ажиллана, дарга, гишүүдийн бүрэлдэхүүнтэй байна. Зөвлөлийн орон тооны гишүүнд УИХ-ын Тамгын газар, Засгийн газрын ХЭГ дэвшүүлнэ. Нэр дэвшигч нь төрийн жинхэнэ албан тушаалд 15-аас доошгүй жил ажилласан, мэргэшсэн, ял шийтгэлгүй, 40 нас хүрсэн Монгол Улсын иргэн байна гэж заасан байгаа. Та бүхэн сайн мэдэж байгаа.

УИХ зөвлөлийн орон тооны гишүүнийг 6 жилийн хугацаатай томилно. Зөвлөлийн орон тооны гишүүнээр нэг удаа улируулан сонгож болно. Зөвлөлийн даргыг Ерөнхийлөгчийн санал болгосноор УИХ 6 жилийн хугацаатайгаар томилно. Нэр дэвшигч нь төрийн жинхэнэ албан тушаалд 15-аас доошгүй жил ажилласан удирдах ажлын дадлага туршлагатай, ял шийтгэлгүй 45 хүрсэн Монгол Улсын иргэн байна гэж заасан байгаа. Ийм хуулийн заалтууд байгаа гэдгийг та бүхэндээ танилцуулъя. Та бүхэн тэртээ тэргүй энийг мэдэж байгаа. 

Ингээд Монгол Улсын Ерөнхийлөгчөөс төрийн албаны зөвлөлийн даргаар томилуулахаар санал болгосон нэр дэвшигчийн талаар Монгол Улсын Ерөнхийлөгчийн Тамгын газрын дарга Амарсанаа танилцуулна.

Л.Амарсанаа:-УИХ-ын эрхэм гишүүдийн энэ өглөөний амар амгаланг айлтгая. 

Монгол Улсын Төрийн албаны тухай хуулийн 34-р зүйлийн 7-д зааснаар Төрийн албаны зөвлөлийн даргыг Монгол Улсын Ерөнхийлөгч санал болгож, УИХ 6 жилийн хугацаагаар томилно гэсэн ийм заалтыг үндэслэж Монгол Улсын Ерөнхийлөгч, Монгол Улсын төрийн албаны даргаар Ерөнхийлөгчийн хуулийн бодлогын зөвлөхөөр ажиллаж байгаа Зүмбэрэллхамын нэрийг дэвшүүлсэн. Энэ дэвшүүлсэн саналаа 2008 оны 12-р сарын 26-ны өдөр албан тоотоор УИХ-д хүргүүлсэн юм.

Ерөнхийлөгчийн хуулийн бодлогын зөвлөхөөр ажиллаж байгаа Зүмбэрэллхамын намтрыг та бүхэнд танилцуулсан учраас би товчхон хэдхэн зүйлийг онцолж хэлье гэж байгаа юм. Төрийн албаны даргаар санал болгож байгаа хүн хуулинд зааснаар 4 шалгуурыг тодорхой хангасан байх ёстой. 

Нэгдүгээрт, төрийн жинхэнэ албан тушаалд 15-аас доошгүй жил ажилласан байх ёстой гэсэн ийм шалгуур байгаа. Манай Ерөнхийлөгчийн хуулийн бодлогын зөвлөх 1984 оноос хойш төрийн албанд тасралтгүй ажиллаж байгаа ийм хүн байгаа юм. Өөрөөр хэлбэл, төрийн албанд 20 гаруй жил ажиллаж байгаа ийм хүн.

Хоёрдугаарт, удирдах ажлын дадлага туршлагатай байна гэж хуулинд тодорхой заалт орсон байгаа. Манай хуулийн бодлогын зөвлөх Зүмбэрэллхам 1984 онд сургууль төгссөнөөс хойш аймгийн Цагдан сэргийлэх ангид ажиллаж байсан, мөн тэндээ байцаагч хийж байсан, албаны дарга хийж байсан, дараагаар нь нийслэл Улаанбаатар хотод ирж Мөрдөн байцаах газар ахлах байцаагчаар ажиллаж байсан, мөн дүүрэгт ажиллаж байсан, дүүрэгт тасгийн даргаар, дараагаар  нь Цагдаагийн дээд сургуульд ахлах багшаар ажиллаж байсан, сургалтын албаны даргаар ажиллаж байсан, тэнд дэд захирлаар ажиллаж байсан, тэргүүн дэд захирлаар ажиллаж байсан ийм хүн. Ингээд 2006 оноос Монгол Улсын Ерөнхийлөгчийн хуулийн бодлогын зөвлөхөөр ажиллаж байгаа. Ийм учраас орон нутагт ч ажилласан, дүүрэгт ч ажилласан, нийслэлд ч ажилласан, цагдаагийн дээд сургуульд тодорхой хэмжээгээр бүх шатных нь ажлыг хийж байсан. Одоо Ерөнхийлөгчийн хуулийн бодлогын зөвлөхөөр ажиллаж байгаа учраас энэ хүнд тодорхой хэмжээний удирдах ажлын дадлага туршлага хуримтлагдаж, энэ чиглэлээрээ төрийн албаны зөвлөлийн даргад ажиллахад таарах шалгуур үзүүлэлтийг хангасан гэж ингэж үзэж байгаа.

Гуравдугаарт, ял шийтгэлгүй байх ёстой. Энэ талаар ял шийтгэлгүй учраас нэмж тайлбар хэлэх зүйлгүй.

Дөрөвдүгээрт, 45 нас хүрсэн байх ёстой. 1960 онд төрсөн хүн. Ингээд аваад үзэх юм бол 45 наснаас дээш хүрсэн учраас энэ шалгуур үзүүлэлтийг хангаж байна гэж ингэж үзэж байгаа. Ингээд УИХ-ын эрхэм гишүүн та бүхнийг манай Ерөнхийлөгчөөс УИХ-д санал болгож байгаа Төрийн албаны зөвлөлийн даргатай сайтар танилцаж, цаашид дэмжиж ажиллах байхаа гэж найдаж байна.

Ө.Энхтүвшин:-Танилцуулга та бүхэнд бас тарсан байгаа. Ингээд Монгол Улсын Ерөнхийлөгчийн санал болгож байгаа хүнээс болон бас танилцуулж байгаа хүнээс асуух асуулт байна уу?  Алга байна. 

Нэр дэвшигчийн талаар үг хэлэх хүн байна уу? Раш, Сайханбилэг, Батболд, Лүндээжанцан гишүүн байна.

Р.Раш:-Амарсанаа даргын танилцуулгаас Зүмбэрэллхам хуулийн мэргэжилтэй, төрийн ажлыг 20 гаруй жил хашсан, хариуцлагатай албан тушаалуудад бас ажиллаж байгаа, ер нь ийм л хүнээ ийм хариуцлагатай албан тушаалд санал болгож оруулж ирж байгаад дэмжиж байна. 40 хүрсэн эр, 4-өө дарсан ат гэдэг. Энэ хэрийн албан тушаалыг элбэг даах эр юм байна гэж дэмжиж байна.

Ч.Сайханбилэг:-Монгол Улсын Үндсэн хуулин дээр хүмүүсийг нас, боловсрол, хүйс, гарал угсаа, намын харьяалал харгалзахгүйгээр итгэл үнэмшил, улс төрийн, төрийн албанд, ер нь ингээд нийгмийн бүхий л салбарт тэгш эрхтэйгээр оролцох  тэр үндсэн эрхийг нь хангаж өгсөн байдаг. Би бол хувь хүнийх нь тухайд Зүмбэрэллхам зөвлөх даргын хувьд ярих юм байхгүй. Гол нь энэ 2009 оны 1 сарын 1-нээс эхлээд Төрийн албаны шинэ хууль үйлчилж эхлэнэ. Ерөөсөө энэ түрүүний хэлдэг Үндсэн хуулийн утга агуулга хамгийн их зөрчигддөг, хамгийн их хэрэгжүүлж чадах юм бол нийгэмд хамгийн түрүүнд шууд байр байдал нь мэдэгдэх энэ албан тушаал, энэ ажил байгууллага бол Төрийн албаны зөвлөл.

Тийм учраас би таныг хуулийг баримталж, ялангуяа Төрийн жинхэнэ албан  хаагчдыг ямарваа нэг намын харьяалал, үзэл бодлын итгэл үнэмшлийг нь үл тооцож, жинхэнэ хүмүүсийг ажлаар нь, мэргэжлээр нь боловсролоор нь, авъяас чадвараар нь Монгол Улсын төрд зүтгүүлэх тэр боломжийг ирэх 6 жилд гаргаж ажиллаасай гэж ингэж хүсч захих байна. Төрийн алба өөрөө ээлжтэй, халаатай байдаг, тухайн үед эрх мэдэл ирсэн үед хүмүүс янз бүрийн ааш гаргадаг, мөнхөд тийм юм шиг байдаг юм шиг санадаг. Тэгж ажиллахгүйгээр, тэгж бодохгүйгээр таныг би ажиллаасай гэж ингэж хүсч байна. Энэ чухал хариуцлагатай ажлыг та ирж байгаа 6 жилд зөв зарчим дээр нь гаргаж чадах юм бол Монгол төрийн төлөвшил, тэр хэмжээгээрээ төлөвшиж чадах юм. Монголын төрд жинхэнэ төрийн төлөө гэсэн сэтгэлтэй хүмүүс, мэдлэг чадвартай хүмүүс орж ирж зүтгэх тэр бололцоо нь гарах юм. 

Тийм учраас шинэ хуулийг хэрэгжүүлэх үйлсэд, энэ хэдийгээр бид нар зарчмыг нь тунхагласан ч харамсалтай нь өдөр тутмынхаа үйл ажиллагаанд өнөөдрийг хүртэл төдийлөн хэрэгжүүлж чадаагүй байгаа тэр зарчмуудыг бий болгохын төлөө Төрийн албаны зөвлөлийн орон тооны болон орон тооны бус гишүүдийг манлайлан энэ чиглэлээр идэвхтэй ажиллаарай гэж танд захиж хүсэх байна. Танд ажлын өндөр амжилт хүсье. Энэ Их Хурал, ер нь монгол төрийн хүлээлгэж байгаа энэ их итгэлийг дааж ажиллаарай гэж ингэж захъя.

Су.Батболд:-Төрийн албаны зөвлөлд нэр дэвшиж байгаад нь баяр хүргэе. Монгол Улсын Ерөнхийлөгчөөс өргөн барьж батлуулсан Төрийн албаны хуулин дээр манай Зүмбэрэллхам зөвлөх өөрөө ажиллаж байсан. Бид нар Төрийн албаны тухай хуулинд өөрчлөлт оруулснаараа нэлээн их найдлага тавьж байгаа шүү дээ. Төрийн албыг жинхэнэ утгаар нь ажиллуулах, төрийн албыг улс төрөөс ангид байлгах, тэр хуулин дээр бас нэг тодорхой өөрчлөлт оруулсан нэг зүйл маань Төрийн албаны зөвлөлийн байр суурийг бэхжүүлэх, Төрийн албаны зөвлөл ямар нэгэн гаднын нөлөөгүйгээр ажиллах тэр бололцоо нөхцлийг нь нэлээн хангасан, тэдний эрхийг өргөтгөсөн ийм хууль болсон гэж ингэж үзэж байгаа.

Одоо 2009 оны 1 сарын 1-нээс одоо энэ хуулийн маань зарим нэгэн зүйл заалт үйлчилж эхлэнэ. Тэгэхээр энэ хуулийг  хэрэгжүүлэх, төрийн албыг тогтвортой, тогтолцоондоо таарсан тийм төрийн алба хаах, карьерийн систем үйлчлэх, төрийн албанд ямар нэгэн байдлаар улс төрийн хүчин зүйлээр хүмүүс томилогддог байдлыг арилгах чиглэлээр тодорхой алхам хийж ажиллаарай гэдгийг хэлмээр байна. Түрүүчийн манай Төрийн албаны зөвлөлийн нөхдүүд дээр Төрийн албаны зөвлөлийн гишүүд маань хоорондоо таардаггүй, тодорхой асуудлууд дээр улс төрждөг тийм юмнууд байсан, энийг бас арилгах чиглэлээр тодорхой ажлуудыг хийж ажиллаасай гэж хүсч байна.

Д.Лүндээжанцан:-Су.Батболд гишүүн миний ярих гэж байсан зүйлүүдийг нэлээн ярьчихлаа. Тэгэхээр энэ Төрийн албаны зөвлөлийн үйл ажиллагаатай холбоотой яриа нэлээн байдаг. Монгол Улсад төрийн албыг төлөвшүүлж, яг бидний зорьж байгаа хэр хэмжээнд нь хүргэх энэ асуудал юу юунаас илүү чухал байгаа юм. Тэгэхээр өнөөдөр Төрийн албаны шинэтгэл гэж ярьж байна, шинэчлэл гээд яриад байна, энийг хийж гүйцэтгэх энэ хариуцлагатай албыг хэн толгойлох вэ, хэн хэн орох вэ гэдэг бол олон нийт болоод төрийн албан тушаалтнуудын цөмийнх нь анхаарлын төвд байгаа ийм асуудал. Тэгээд энэ хуулийн төслийг нь анхнаас нь эхэлж гар бие оролцсон, бас төрийн албаны чиглэлээр олон янзын төсөл хэрэгжүүлэхэд  тэрнийг хэрэгжүүлэх боломжтой, чадавхитай, тэгээд төрийн албанд дадлагажиж, туршлагажсан ийм кандидатыг Ерөнхийлөгч санал болгож байна. Оруулж байна. Тэгэхээр энийг дэмжиж байна.

Төрийн албаны өмнө тавигдаж байгаа их том зорилтууд, бидний өмнө байна. Хүнд суртал гэж ярьж байгаа, хүнд суртлыг хоёр утгаар авч үзнэ. Хүнд суртал гэдэг бол маш чухал төрийн гол салшгүй элемент мөн. Хүнд суртал гэдэг бол аливаа асуудал хуулийнхаа дагуу яс хэрэгжиж байхыг бид хүнд суртал гэж ойлгодог. Чирэгдэл гэдэг нь өөр утгатай юм, тэгэхээр энэ эд нарыг бас ялгаж ойлгох хэрэгтэй. Хүнд суртал байх газраа байна, тэгэхдээ чирэгдэл, шударга бус байдал харин байж болохгүй. 

Ийм учраас энэ төрийн албаны шинэтгэлийг хэрэгжүүлэх энэ ажлыг та бүхэн хэрэгжүүлэх болно. Дараагийн оржи рэх 2 хүнд ч гэсэн мөн энэ хамаатай. Ингээд Ерөнхийлөгчийн санал болгож байгаа нэр дэвшигчийг дэмжиж байна.

Н.Энхболд:-Бүгдээрэнгийнх нь санаа давхцаж байна даа. Зүмбэрэллхам зөвлөхийг би дэмжиж байна. Сүүлийн 10 хэдэн жил бид нарын Монголын улс төрийн тогтолцооны нэг чухал хэсэг төрийн байгуулалт, улс төрийн тогтолцооны нэг чухал хэсэг болж ирсэн төрийн албыг яг шинэ нийгмийн шаардлага, зарчимд нийлүүлж ажиллах энэ ажлыг үндсэндээ эхлэх гэж байна. 1 сарын 1-нээс эхлээд шинэ хууль мөрдөгдөж эхлэнэ. Энэ хуульд тусгагдсан үзэл санааг л бүрэн хэрэгжүүлж ажиллаж чадвал энэ удаа сонгогдож байгаа Төрийн албаны зөвлөл, Монголын улс төрд ч тэр, төрийн байгуулалтад ч тэр ул мөрөө үлдээх ийм чухал бүрэлдэхүүн сонгогдож байгаа. Тийм учраас зөвхөн Зүмбэрэллхам зөвлөх ч биш, бусад нэр дэвшиж байгаа улсууд энийг бодож ажиллаасай гэж хүсч байна.

Муу ажиллавал муу дүртэй түүхэнд нэр нь үлдэнэ, сайн ажиллавал энэ хүмүүс төрийн албыг шинэ шатанд үнэхээр гаргасан шүү гэсэн ийм л нэртэй үлдэх чухал ажил учраас энэ тал дээр та бүхнийг анхаарч ажиллаасай гэж хүсч байна, дэмжиж байна.

Д.Дондог:-Зүмбэрэллхам зөвлөхийг нэр дэвшиж байгааг дэмжиж байна. Энэ ажлыг хийгээд аваад явах бүрэн бэлтгэгдсэн бололцоотой хүн гэж ингэж ойлгож байгаа. Ганц хоёрхон зүйлийг нэр дэвшиж байгаа хүмүүс болоод Зүмбэрэллхам зөвлөхөд нэр дэвшиж байгаа хүнд хэлье. Төрийн албаны хуул шинэчлэгдээд явж байгаа, өөрөө энэ хуулийг боловсруулахад гар биечлэн оролцсон хүн. Энэ хуулийг жинхэнэ ёсоор нь хэрэгжүүлэх ёстойд анхаараасай гэж бодож байна. Өнгөрсөн жилүүдэд төрийн албатай холбоотой, Төрийн албаны зөвлөлтэй холбоотой багагүй шүүмжлэл, дутагдал юмнууд нэлээн яригдсан. Бид нар энэ хугацаанд засах гээд, хуулийг нь янз янз гаргах гэж нэлээн удлаа, зохион байгуулалтынхаа асуудлыг хэлэлцэх гэж нэлээн цаг зарлаа. Одоо жинхэнэ хэрэгжүүлдэг үе дээрээ тулж байна. Он гараад олон намын гишүүд намын гишүүнээс түдгэлзэж, төрийн албандаа харьяалагдаж тангараг өргөсөн төрийн албан хаагчид явна. 

Тэгэхээр тэр байдал талаас нь нэлээн сайн анхаарч ажиллаасай гэж бодож байна. Төрийн албаны томилгоонууд явагддаг. Томилгоон дээр төрийн албаны сонгон шалгаруулалт явсан хэрнээ сонгон шалгаруулалтанд тэнцсэн хүмүүсээс нь эхний байруудад нь шалгарч ирсэн хүмүүс нь томилогддоггүй, өөр хүмүүс томилогддог гээд ингээд шүүмжлэл гардаг, өчигдөрийн сонин дээр хүртэл гарсан байна лээ. Энэ мэтчилэнгээр яригддаг, анхаарах ёстой ийм зүйлүүдийг эхнээс нь нэлээн чамбай сайн барьж яваасай гэж ингэж хэлэх байна. Их Хурлын Төрийн байгуулалтын байнгын хороо, Засгийн газрын ХЭГ, Ерөнхийлөгчийн Тамгын газартайгаа бас нэлээн нягт уялдаатай холбоотой, зарим хатуурах юман дээр саналаа нэгтгэж хийж чаддаг ийм байр сууринаас хандаасай.

Нөгөө талаас гол зарчим бол бас шударга зарчмыг нэлээн сайн төрийн албан дээр баримтлаасай, хариуцлага, сахилгын талааас нь нэлээн сайн анхаарч, үнэхээр энийг эхнээсээ сайн тооцож яваасай гэж ингэж бодож байгаагаа илэн далангүй хэлье. Энд нэр дэвшиж байгаад чинь баяр хүргэж, дэмжиж байгаагаа илэрхийлж байна.

Ө.Энхтүвшин:-Ингээд нэр дэвшигчийн талаар үг хэлэх гишүүүд дууслаа. Одоо санал хураалт явуулна. Төрийн албаны зөвлөлийн орон тооны гишүүн бөгөөд зөвлөлийн даргаар томилуулахаар Зүмбэрэллхамын нэрийг дэвшүүлснийг дэмжье гэж үзэж байгаа гишүүд гараа өргөнө үү. 12-оос 12. 100 хувийн саналаар дэмжиж байна. Зүмбэрэллхам даргад баяр хүргэе. Сая УИХ-ын гишүүдийн  хэлж байгаа цаашдын ажилтай нь холбогдуулж хэлж байгаа үгийг бас бодож ажиллаарай гэдгийг бас хэлье.

Одоо Монгол Улсын Их Хурлын Тамгын газраас Төрийн албаны зөвлөлийн гишүүнээр томилуулахаар санал болгосон нэр дэвшигчийн талаар УИХ-ын Тамгын газрын Ерөнхий нарийн бичгийн дарга Шаравдорж танилцуулна.

Ц.Шаравдорж:-Монгол Улсын төрийн албаны зөвлөлийн тухай хуулийн 34-ийн 4-т УИХ-ын Тамгын газар 1 хүнийг нэр дэвшүүлнэ гээд заачихсан байгаа. Тэр шалгуур нь тодорхой. Мөн  34.6-д зөвлөлийн орон тооны гишүүнээр нэр удаа улируулан томилж болно гэсэн ийм заалтын дагуу өнөөдөр УИХ-ын Тамгын газар, Төрийн албаны зөвлөлийн орон тооны гишүүнээр Багаажавын Өнөбаатарыг улируулан томилуулахаар нэр дэвшүүлж байгаа юм. 

Багаажавын Өнөбаатарыг өнөөдөр бүгдээрээ мэднэ дээ. 1951 онд төрсөн. Ажлын туршлагатай, Шүүх яаманд, хууль боловсруулах системчлэлийн кредистийн мэргэжилтэн, мөн яаманд хууль боловсруулах системчлэх хэлтсийн даргын үүрэг гүйцэтгэгч, мөн яаманд Гадаад харилцааны хэлтсийн дарга, эдийн засгийн харилцан туслах зөвлөлийн нарийн бичгийн дарга нарын газарт хуулийн эксперт, Хууль зүйн яаманд олон улсын эрх зүй, хамтын ажиллагааны хэлтсийн дарга, УИХ-ын Тамгын газарт хуулийн зөвлөх, УИХ-ын Тамгын газарт Гадаад харилцааны хэлтэст зөвлөх, Төрийн өмчийн хороонд Тамгын газрын орлогч, хууль зүйн албаны дарга, Төрийн албаны зөвлөлийн орон тооны гишүүнээр 2002 оноос ажиллаж байгаа ийм хүн байгаа юм.

Бид Өнөбаатарыг сонгохдоо улируулан зайлшгүй томилж ажиллуулах ёстой гэсэн ийм бодолтой танилцуулж байгаа юм. Төрийн албаны зөвлөлд Өнөбаатар ажиллахдаа аливаа асуудалд голч нуруутай, ер нь хууль зүйн үүднээс нь аливаа асуудалд ханддаг, аливаа нэгэн нам эвсэл гэж туйлширдаггүй, асуудлыг шийдэхийн гол нурууг барьж ажилладаг ийм хүн гэдгийг бид бас өнгөрсөн хугацаанд ойлгож таньсан. Ийм учраас Өнөбаатарыг улирлуулан томилоход Төрийн албаны зөвлөлийн өнөөгийн түвшинд тавигдаж байгаа аливаа асуудлыг шийдэх ийм болзол шаардлагад бүрэн нийцсэн ийм боловсон хүчин гэж бид үзэж байгаа юм.Ийм учраас Өнөбаатарыг баталж өгөхийг эрхэм гишүүдээс хүсч байна.

Ө.Энхтүвшин:-Шаравдорж даргаас болон нэр дэвшигчээс асуух асуулт байна уу? Алга байна. Нэр дэвшигчийн талаар нэр дэвшигчид хандаж хэлэх үг байна уу? Оюунхорол гишүүн.

Д.Оюунхорол:-Өнөбаатарыг Төрийн албаны зөвлөлийн гишүүнээр сонгох саналыг ер нь дэмжиж байна. Би ер нь Төрийн албаны зөвлөлийг бас ийм зүйлд анхаарч байгаасай гэж боддог. Монгол Улсын боловсон хүчний бодлогыг бүхэлд нь барих ганцхан субъект нь энэ өөрөө мөн. Тийм учраас өнөөдөр боловсон хүчний томилгоо явахад монголчууд нэг зүйлд их харамсдаг. Ямар ч мэргэжлийн биш хүн аль нэгэн салбар дээр тавигдаж байгаад эмзэглэдэг. Өнөөдөр сургууль төгссөн, нэлээн өндөр боловсролтой, гадаад дотоодод мастер хамгаалсан, доктор болсон олон сайхан залуучуудын эх орныхоо төлөө, бас их юм хийчих юмсан гэсэн тэр бодлыг нь бас хэрэгжүүлэхэд ямар нэг байдлаар шат дамжлага, эсвэл албан тушаал авахын тулд авилгал, хээл хахууль өгдөг, мөнгө төгрөг өгдөг, албан тушаал наймаалцдаг гээд ийм олон зүйлийг ярьдаг.

Тийм учраас үнэхээр шударгаар Төрийн албаны зөвлөл бас нэг шинэчлэл хийгээсэй гэж боддог.  Монгол Улсыг 21-р зууныг боловсролтой хүмүүс авч явна. Бид өнөөдөр боловсролтой хүмүүсийнхээ үнэ цэнийг огт тооцохгүйгээр энэ улс хөгжих тухай асуудал ярих бол харамсалтай санагддаг. Жишээлбэл, салбарын сайд нь ямар ч тэр салбарыг мэддэггүй хүн тавигдаж байгаа нөхцөлд Төрийн албаны зөвлөлд дараагийн албан тушаалуудыг мэргэжлийн хүмүүс дээр тавьж байршуулдаг байх тогтолцоог бий болгох ёстой. Ядаж дэд сайд нь мэргэжлийн хүн байх ёстой, тухайн салбараа огт мэддэггүй хүн оччихоод за та энэ чиглэлээр ямар ажил хийх гэж байна гэхээр бараг би ажилтайгаа танилцаж байгаад тэгээд юу хийхээр бараг шийднэ дээ гээд ингээд бүх дээд талаасаа дарга нар нь тиймэрхүү байдалтайгаар хэрвээ ажиллах юм бол энэ төрд итгэх ард түмэн байхгүй болно. Төрийн нэр хүнд улам унах болно.

Тийм учраас өнөөдөр боловсон хүчний томилгоон дээр үнэхээр салбараа мэддэг, чадвартай, үнэхээр өнөөдөр монгол төрийн төлөө сурсан мэдсэнээ зориулчих тийм хүмүүсийг байршуулдаг, шалгаруулдаг, тохирох ажилд нь тавьдаг тийм байгууллага байгаасай гэж би Төрийн албаны зөвлөлийг боддог, тийм учраас энэ асуудалд үнэхээр онцгой анхаараад өгөөсэй гэж хүсмээр байна.

Ө.Энхтүвшин:-Санал хураалт явуулъя. Төрийн албаны зөвлөлийн гишүүнээр томилуулахаар Өнөбаатарын нэрийг дэвшүүлснийг дэмжье гэж үзэж байгаа гишүүд гараа өргөнө үү. 11-ээс 11. 100 хувийн саналаар дэмжлээ.

Одоо Засгийн газрын ХЭГ-аас нэр дэвшүүлэх учиртай. Төрийн альбаны зөвлөлийн гишүүнээр томилуулахаар нэр дэвшигчийн талаар Монгол Улсын шадар сайд Энхболд танилцуулна.

М.Энхболд:-Байнгын хорооны гишүүдийн энэ өдрийн амгаланг айлтгая. Монгол Улсын Засгийн газрын ХЭГ-аас өмнө нь нэр дэвшиж төрийн албаны зөвлөлийн орон тооны гишүүнээр ажиллаж байсан Ж.Норовсамбуугийн бүрэн эрхийн хугацаа дуусгавар болсон. Үүнтэй холбогдуулаад Төрийн албаны тухай хуулийн 34-р зүйлийн 4-р заалтад заагдсаны дагуу Төрийн албаны зөвлөлийн орон тооны гишүүний албан тушаалд Д.Батбаярын нэрийг дэвшүүлэхээр Засгийн газрын хуралдаанаар хэлэлцэж шийдвэрлэсэн байгаа.

Батбаяр 1950 онд төрсөн. Гэр бүл 2 хүүхдийн хамт амьдардаг. 1972 онд Эрхүү хотын УБДС төгссөн, түүх, нийгэм судлалын багш, түүхч, улс төр судлаач мэргэжилтэй. Түүхийн шинжлэх ухааны боловсролын доктор цолтой, орос хэлний зохих мэдлэгтэй. Төрийн албанд 36 жил ажилласан. Үүнээс төрийн захирганы жинхэнэ албанд 32 жил ажилласан ийм хүн байгаа юм.

Батбаяр 1972-1978 онд УБДС-д багш, эрдмийн зөвлөлийн нарийн бичгийн дарга, 1978-1982 онд ШУА-ийн түүхийн хүрээлэнд аспирант, эрдэм шинжилгээний ажилтан, 1982-1990 онд МАХН-ын Төв хорооны дэргэдэх Намын дээд сургуульд багш, 1990-1991 онд УИХ-ын дэргэдэх Улс төрийн дээд сургуульд тэнхмийн эрхлэгч, 1991-1992 онд УИХ-ын дэргэдэх төр нийгэм судлалын академид эрдэм шинжилгээний ахлах ажилтан, 1994-1996 онд Улсын архивын ХЭГ-т хэлтсийн дарга, судлаач, 1996-1998 онд ШУА-ийн түүхийн хүрээлэнд эрдэм шинжилгээний ахлах ажилтан, 1998-1999 онд УБИС-д багш, 1999-2000 онд Лондонгийн их сургуулийн дорно дахин, африк судлалын хүрээлэнд багш, 2000-2006 онд УИХ дахь МАХН-ын бүлгийн ажлын албаны дарга, 2006 оноос өнөөдрийг хүртэл Монгол Улсын Ерөнхий сайдын ахлах зөвлөх, Ерөнхий сайдын ажлын албаны даргаар ажиллаж байгаа ийм хүн байна.

Дашбалын Батбаярыг Байнгын хорооны гишүүд та бүхэн дэмжиж УИХ-ын хуралдаанд оруулж өгөхийг хүсч байна. 

Ө.Энхтүвшин:-Одоо нэр дэвшигч болон нэр дэвшигчийн талаар танилцуулсан Шадар сайдаас асуух асуулт байна уу? Алга байна. 

Нэр дэвшигчид хандаж хэлэх үг байна уу? Алга байна. 

Түрүүнд хэлсэн үг бүгдэд нь хамаатай юмаа гэж гишүүд үзэж байна. Ингээд санал хураалтыг явуулъя. Төрийн албаны зөвлөлийн гишүүнээр томилуулахаар Батбаярын нэрийг дэвшүүлснийг дэмжье гэсэн гишүүд гараа өргөнө үү. 12-оос 12. дэмжлээ. Баяр хүргэе.

Ингээд бас Төрийн албаны зөвлөлийн гишүүнээс чөлөөлөх тухай. Ингээд Монгол Улсын Их Хурлын Төрийн албаны тухай хуулийн 34.5, 34.7 дахь заалт, Монгол Улсын Их Хурлын чуулганы хуралдааны дэгийн тухай 45.2 дахь заалтад заасны дагуу УИХ-аас тогтоох нь:

Жамбын Норовсамбууг Төрийн албаны зөвлөлийн даргын үүрэгт ажлаас, Намжилдоогийн Чадраабал, Багаажавын Өнөбаатар нарыг орон тооны гишүүний үүрэгт ажлаас тус тус чөлөөлсүгэй гэсэн бас энэ тогтоолын төслийг УИХ-ын нэгдсэн чуулганд оруулах учиртай. Энэ тогтоолын төслийг дэмжиж байгаа гишүүд гараа өргөнө үү. 100 хувийн саналаар дэмжлээ.

Ингээд нэр дэвшсэн Зүмбэрэллхам, Өнөбаатар, Батбаяр нарт ажлын өндөр амжилтыг хүсэн ерөөе.


Хоёр дахь асуудалдаа оръё. Энэ бол Монголын үндэсний олон нийтийн радио телевизийн үндэсний зөвлөлийн зарим гишүүнийг томилох тухай асуудал байгаа. 

Бас сая Олон нийтийн радио,телевизийн үндэсний зөвлөлийн талаар хуулийн заалтуудыг би та бүхэнд бас дахин сануулъя. Үндэсний зөвлөл олон нийтийн ашиг сонирхлыг төлөөлнө. Орон тооны бус байгууллага байна. 15 гишүүнтэй. Үндэсний зөвлөлийн гишүүний бүрэн эрхийн хугацаа 6 жил байна. Үндэсний зөвлөлийн гишүүд нэр дэвшүүлэхдээ дараахь этгээдийг нэр дэвшүүлэхгүй гэж заасан байгаа. Улс төрийн болон төрийн жинхэнэ албан хаагч, улс төрийн намын удирдах албан тушаалтан, бусад радио, телевизэд ажиллаж байгаа, түүнчлэн ажилладаггүй боловч хөтөлбөрийн бодлогыг тодорхойлоход нь оролцдог этгээд, бусад радио телевизэд хөрөнгө оруулалт хийсэн этгээд эсхүл Олон нийтийн радио телевизийн санхүүгийн хараат бус байдалд нөлөөлж болох ийм хүмүүсийг нэр дэвшүүлж болохгүй гэж хуулинд заасан байгаа.

Үндэсний зөвлөлийн гишүүнээр ял шийтгэлгүй, иргэний нийгмийн төлөөллөөс санал болгосон Монгол Улсын иргэнийг томилно. Үндэсний зөвлөлд нэр дэвшүүлэхдээ Монгол Улсын Ерөнхийлөгч 4 хүн, Монгол Улсын Их Хурал 7 хүн, Монгол Улсын Засгийн газар 4 хүний нэрийг дэвшүүлнэ. Үндэсний зөвлөлийн бүрэлдэхүүнд оруулахаар түүх, уламжлал, ёс заншил, соёл урлаг, утга зохиол, шинжлэх ухааны чиглэлээр үйл ажиллагаа явуулдаг төрийн бус байгууллагууд, тухайн чиглэлээр мэргэшсэн хүний нэрийг Монгол Улсын Ерөнхийлөгч, эрх зүй, гадаад харилцаа, сэтгүүл зүй, эрүүл мэнд, боловсрол, биеийн тамир, спорт, байгаль орчин, хөдөлмөр нийгмийн хамгааллын чиглэлээр үйл ажиллагаа явуулдаг төрийн бус байгууллагууд, тухайн чиглэлээр мэргэшсэн хүний нэрийг УИХ-д, эдийн засаг, бизнес, технологи, удирдлага, менежментийн чиглэлээр үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг Засгийн газарт тус тус санал болгоно гэж заасан байгаа.

Ийм хуулийн заалтын дагуу орон гарсан 7 хүний оронд нэр дэвшүүлэх энэ асуудлаа хэлэлцье. 

Монгол Улсын Ерөнхийлөгчөөс Үндэсний зөвлөлийн гишүүнээр томилуулахаар санал болгосон нэр дэвшигчийн талаар Монгол Улсын Ерөнхийлөгчийн Тамгын газрын дарга Амарсанаа танилцуулна. 

Хуралдаанд Монгол Улсын Ерөнхийлөгчийн Тамгын газрын дарга Амарсанаа, нэр дэвшиж байгаа Ганболд, Зоригтбаатар, Цэрэндорж, Дамбажав, Дашдондов, Гантөмөр нар оролцож байгааг та бүхэнд мэдээлье. Ингээд Амарсанаа даргыг танилцуулгаа хийхийг хүсч байна.

Л.Амарсанаа:-Монгол Улсын Олон нийтийн радио, телевизийн тухай хуулийн 21-ийн 5-ыг үндэслэж Монгол Улсын Ерөнхийлөгч Үндэсний зөвлөлд 4 хүний нэрийг дэвшүүлдэг. 4 хүнээс соёл урлагийн чиглэлээр, утга зохиолын чиглэлээр манай нэр дэвшүүлээд сонгосон, сонгуулсан хүмүүс хугацаа дуусаагүй учраас үргэлжлүүлэн ажиллана. Хугацаа нь дууссан 2 хүний оронд Монгол Улсын Ерөнхийлөгч нэр дэвшүүлэх ийм учиртай.

Монгол Улсын Ерөнхийлөгчид төрийн бус байгууллагуудаас нийтдээ 16 байгууллагаас 21 хүний нэр дэвшүүлж болох юмаа гэж Ерөнхийлөгчид санал ирсэн. Монгол Улсын Ерөнхийлөгч нэр дэвшүүлсэн улсууд, боловсон хүчний хүрээнд тодорхой судалгааг сайн хийж, нэлээн нягталж үзсэний үндсэн дээр түүх, уламжлал, ёс заншил, шинжлэх ухааны чиглэлээр 2 хүний нэр дэвшүүлэхээр шийдэж Монгол Улсын Их Хуралд албан ёсоор хүсэлтээ тавьсан. Ингээд түүх, уламжлал, ёс заншлын чиглэлээр Дамбажав хамбын нэрийг албан ёсоор дэвшүүлсэн. Би Дамбажав хамбын талаар тодорхой танилцуулга хийнэ. Шинжлэх ухааны чиглэлээр Ц.Дашдондов гуайн нэрийг Монгол Улсын Ерөнхийлөгч Үндэсний зөвлөлд нэрийг нь дэвшүүлж байгаа юм.

Дамбажав хамбын талаар товчхон танилцуулга хийе. Дамбажав хамба Дашчойлон хийдийн тэргүүн хамбаар ажиллаж байна. Буддын гүн ухааны философич, түүхч мэргэжилтэй. Дэлхийн буддын шашинтны холбооны дэд ерөнхийлөгч, Дэлхийн бурхан шашинтны санка нарын зөвлөлийн дэд ерөнхийлөгч, Дэлхийн бурхны шашны их сургуулийн захирлын зөвлөлийн гишүүнээр  тус тус сонгогдон ажиллаж байгаа юм.

Дамбажав хамба шашны дээд сургууль төгсөөд Гандан  хийдэд хамба лам Гомбожавын нарийн бичгийн даргаар, Гандан хийдэд дэд хамбаар, Дашчойлон хийдийг сэргээж тэргүүн хамба ламаар одоо ажиллаж байгаа хүн. Шашин олон нийтийн зүтгэлтэн, уламжлал, ёс заншил чиглэлээр ажилладаг манай нийгэмд танигдсан ийм төрийн зүтгэлтэн хүн байгаа юм. Ингээд Дамбажав хамбыгаа Үндэсний зөвлөлийн гишүүнээр сонгуулж ажиллуулахаар Монгол Улсын Ерөнхийлөгч оруулсан.

Дашдондов гуай та бүхэн сайн танина гэж ойлгож байгаа. Ер нь Монгол Улсын төрөл бүрийн салбарт ажилласан манай ахмад ажилтан хүн. Эхлээд эрүүлийг хамгаалахын салбарт нэлээд олон жил ажилласан, тэр чиглэлээрээ Улаан загалмайн нийгэмлэгийн хорооны чиглэлээр сонгуульт ажил хүлээж байсан ийм хүн. Дараагаар нь олон нийтийн байгууллагад ажиллаж байсан. Дараа нь Үнэн сонины газарт утга зохиолын ажилтнаас эхлээд Үнэн сонины газарт олон ажлыг  хийсэн. Ер нь Монгол Улсад ардчилал үүссэн тэр цагаас эхлээд Монголын чөлөөт ардчилсан сэтгүүлчдийн эвлэлийн ерөнхийлөгчөөр их олон жил ажилласан ийм хүн дээ. Одоо Монголын сэтгүүлчдийн нэгдсэн эвлэлийн хүндэт ерөнхийлөгчийн сонгуульт ажлыг хүлээдэг ийм хүн.

Дашдондов гуайн талаар онцолж хэлэх хоёр гурван зүйл байна. Сүүлийн 10 гаруй жил чөлөөт хэвлэлийг толгойлж ажилласан ийм хүн. Хоёрдугаарт, сэтгүүл зүйгээр нэлээд мэргэшиж ажиллаж байгаа ахмад ажилтан, гуравдугаарт, Монгол Улсад толь зүйгээр мэргэшсэн ийм сэтгүүл зүй, утга зохиолын ахмад ажилтан гэж үзэж болох юм. Бүтээлийг нь үзэх юм бол сүүлийн 10 гаруй жилд Монголын чөлөөт ардчилсан хэвлэлийг толгойлж ажиллаж байгаа одоо энэ цаг үедээ 200 гаруй өгүүлэл, гарын авлага, зөвлөмж ийм зүйлүүдийг бичиж нийтэлж, нийтийн хүртээл болгосон ийм манай ахмад ажилтан.

Ингээд Монгол Улсын Ерөнхийлөгчийн үндэсний зөвлөлд оруулахаар санал болгож байгаа Дамбажав хамба, Дашдондов гуай хоёрыг дэмжиж өгөхийг та бүхнээс хүсч байна.

Ө.Энхтүвшин:-Баярлалаа. Нэр дэвшигчдээс болон Амарсанаа даргаас асуулт байна уу? Алга байна. Нэр дэвшигчдэд хандаж хэлэх үг байна уу? Алга байна. Ингээд Амарсанаа дарга одоо байгаа гишүүдээс хэн хоёрын оронд орж ирж байгаа билээ?

Л.Амарсанаа:-Манайхаас хуучин түүх уламжлал, ёс заншлын чиглэлээр Пүрэвбат сонгогдоод бурханч лам Пүрэвбат сонгогдоод ажиллаж байсан, хугацаа нь дууссан юм. Шинжлэх ухааны чиглэлээр манай Дашдондов гуай сонгогдоод ажиллаж байсан ийм хүн.

Ө.Энхтүвшин:-Одоо түүх уламжлалын чиглэлээрээ Дамбажав гуайг, шинжлэх ухааны чиглэлээр Дашдондов гуай.

Ч.Сайханбилэг:-Чилхаажав гуайн хугацаа 3 жилээр сунгасан юмуу, 6 жилээр сунгасан юмуу?

Ө.Энхтүвшин:-Энийг ч Амарсанаа дарга мэдэхгүй. Энэ ингэсэн юм байна лээ. Хуулийн дагуу бол 15 хүнийг анх сонгоод 8-ыг нь сугалаа сугалаад 6 жилээр, 7-г нь 3 жилээр сонгосон байгаа юм. Эндээсээ 6 жилээр сонгогдсон хүмүүс дотроосоо бас чөлөөлөгдчихсөн. Тэр нь яагаад гэвэл хуулийн дагуу сонгуульд оролцсон учраас Занаа гишүүн, Бурмаа гишүүн, Хадбаатар гишүүн нэр чөлөөлөгдчихсөн. Ингээд 6 гишүүн чөлөөлөгдсөн учраас Үндэсний зөвлөл нь 3 жилээр сонгогдсон гишүүдээсээ сонгосон юм байна лээ. Гэхдээ энэ бол манай гишүүд яриад байгаа,энэ бол жичдээ ярина. Энийг яг одоо тэндээс шийдэх үү, үгүй юу гэдгээ. Энэнээс хойшооо 3 жил гэж байхгүй, яг ингээд 6 жилээрээ сонгогдоод явна гэсэн  хуулийн заалт байгаа юм. Ийм учиртай юм.

Ингээд санал хураалтыг явуулъя. Монгол Улсын Ерөнхийлөгчөөс санал болгож байгаа Дамбажавыг дэмжье гэсэн гишүүд гараа өргөнө үү. 100 хувийн саналаар дэмжлээ.

Дашдондовыг дэмжье гэж байгаа гишүүд гараа өргөнө үү. 13-аас 13 гишүүн бүгд дэмжлээ. Та бүхэнд баяр хүргэе. Ажлын өндөр амжилтыг хүсье. 

Их Хурлынхаа асуудлыг төгсгөлд нь ярья. Одоо Засгийн газраас санал болгож байгаа тэр танилцуулгыг Монгол Улсын шадар сайд Энхболд хийнэ. 

М.Энхболд:-Олон нийтийн радио, телевизийн тухай хуулийн 22 дугаар зүйлийн 2, 22-р зүйлийн 3-т заасны дагуу Олон нийтийн радио, телевизийн үндэсний зөвлөлийн үйл ажиллагааг тасралтгүй явуулах, түүний залгамж чанарыг хадгалах зорилгоор анхны гишүүдийг 7-г нь 3 жилээр, 8-ыг нь 6 жилээр сонгосон. Засгийн газраас нэр дэвшиж сонгогдсон сугалаагаар 3 жилийн хугацааныхад нь орсон Дамдинсүрэнгийн хугацаа дуусгавар болж байгаа, нөгөөтэйгүүр Оло нийтийн радио, телевизийн тухай хуулийн 26-гийн 1.5-д үндэсний зөвлөлийн гишүүн, үндэсний зөвлөлийн хуралдаанд 6 сараас дээш хугацаагаар биечлэн оролцоогүй бол эргүүлэн татахаар заасан, энэ заалтын дагуу Засгийн газраас нэр дэвшүүлсэн Н.Золжаргалыг эргүүлэн татах талаар хяналтын хороо 2008 оны 8-р сарын 12-ны өдрийн 03 дугаар зөвлөмж гарган 8 сарын 22-ны өдөр Засгийн газарт ирүүлсэн байгаа юм.

Хуулийн заалтуудын дагуу эдийн засаг, бизнес, техник, технологийн чиглэлээр үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг олон нийтийн радио, телевизийн үндэсний зөвлөлийн гишүүнд дэвшүүлэхээр Монгол Улсын Засгийн газарт тодорхой саналуудыг  ирүүлсэн. Ирүүлсэн саналуудад нийтдээ 16 хүний санал ирсэн байгаа юм. Тэдгээрийн дотроос Засгийн газраас нэр дэвшүүлэн хугацаа нь дуусч байгаа Дамдинсүрэн, Золжаргал нарыг эргүүлэн татах болсонтой холбогдуулж энэ хоёр орон тоон дээр Олон нийтийн радио, телевизийн тухай хуулийн 21.6, 21.7 дугаар заалтуудыг үндэслэн төрийн бус байгууллагуудаас санал болгосон Цэрэнпилийн Гомбосүрэнг техник технологийн чиглэлээр, Дамбын Гантөмөрийг эдийн засаг, бизнесийн чиглэлээр Засгийн газраас Олон нийтийн радио, телевизийн үндэсний зөвлөлийн гишүүнд нэр дэвшүүлж УИХ-д өргөн мэдүүлэхээр 12-р сарын 26-ны өдрийн хурлаар шийдвэрлэсэн юм. Эдгээр нэр дэвшүүлж байгаа хоёр хүнийг Байнгын хорооны гишүүд та бүхэн дэмжиж нэгдсэн чуулганд оруулж өгөхийг хүсье.

Ө.Энхтүвшин:-Баярлалаа. Нэр дэвшигчид болон Шадар сайдаас асуух асуулт байна уу? Батболд, Батбаяр гишүүд.

Су.Батболд:-Дамбын Гантөмөр гэдэг хүнийг эдийн засаг, бизнесийн чиглэлээс гэж байгаа юм байна л даа. Танилцуулган дээрээс нь харахад энэ хүн тэр салбарт ерөөсөө ажиллаж байгаагүй, мэргэжлийн чиглэл нь ч гэсэн тийм биш л хүн байх юм, дандаа аялал жуулчлалын чиглэлээр ажиллаж байсан юмуу? ямар шалгуураар сонгож авсан юм бол?

М.Энхболд:-Би нэр дэвшүүлсэн хоёр хүний тодорхойлолтыг уншиж танилцуулсангүй. Гишүүдэд бүгдээрэнд нь тараасан байгаа учраас танилцуулсангүй. Бид Засгийн газар дээр бас нэр дэвшиж ирсэн 16 хүний хүрээнд нэлээн дэлгэрэнгүй ярьж байгаад тэгээд гишүүдийн гаргасан санал дээрээ үндэслээд ингээд энэ хоёр хүн дээрээ тогтсон юм. Тэгээд бизнес, эдийн засгийн чиглэлээр бас Гантөмөрийн ажиллаж байсан тэр аялал жуулчлалын чиглэлийн үйл ажиллагаа нь бизнесийн нэлээн гол салбар гэж тооцож үзэж тэгээд энэ салбарын төлөөлөл болж ажиллаж чадах хүн гэж ингэж харсан учраас нэрийг нь дэвшүүлсэн.

Су.Батболд:-Эдийн засаг, бизнесийн чиглэлээр хэдэн хүн ямар ямар хүмүүс исрэн юм бол Засгийн газар дээр.

М.Энхболд:-Раднаарагчаа гуай ирсэн байгаа, 16 хүн дотор ирсэн байгаа. Раднаарагчаа гуай бол эдийн засагч, эдийн засаг бизнесийн чиглэлээр гэж ийм хүн ирсэн. Баян-Алтай гэж говийн бүсийн эдийн засгийг  хөгжүүлэх хөтөлбөрийн захирал гэсэн ийм хоёр хүн, Гантөмөр гэсэн ийм 3 хүний дундаас Гантөмөрийг сонгож авсан.

С.Оюун:-Төрийн бус байгууллагуудаас дэвшүүлэх ёстой шүү дээ. Сая ирсэн гэдэг нь төрийн бус байгууллагуудаас Засгийн газарт санал нь ирсэн гэсэн үг үү?

М.Энхболд:-Засгийн газарт 16 хүний санал болгож нэр ирсэн байгаа юм.

С.Оюун:-Бид нарт тарааснаас тусдаа юмуу? 

Ө.Энхтүвшин:-Их Хурлынх тусдаа. 

С.Оюун:-Тэр 15 хүнээс тэр 3 хүн юм байна тийм ээ? 

М.Энхболд:-2 орон тоо байгаа. Манайх Золжаргалыгаа татаж аваад.

С.Оюун:-Эдийн засаг, бизнес дээр 3 хүний нэр орж ирсэн юмуу? Засгийн газарт. Ямар төрийн бус байгууллагууд санал болгосон байна? Саяны энэ нэр дэвшиж байгаа Гантөмөрийг. 

М.Энхболд:-Аялал жуулчлалын холбоо гэсэн байхаа. Засгийн газрын  хуралдаан дээр… Гантөмөрөө чи өөрөө ярь даа. Аялал жуулчлалын холбоо гэл үү, энэ дээр хэлж байсан юм.

Д.Гантөмөр:-Намайг Аялал жуулчлалын холбоо, аялал жуулчлын тогтвортой хөгжлийн төв, аялал жуулчлалыг дэмжих төв гээд гурав, дөрвөн төрийн бус байгууллагууд нийлж дэвшүүлсэн.

С.Оюун:-Чи өөрөө хаана ажилладаг юм?

Д.Гантөмөр:-Би өөрөө Аялал жуулчлалын тогтвортой хөгжлийн төвд.

С.Оюун:-Тэр төвдөө ажилладаг, тэр төвөөс чинь бас дэвшүүлж байгаа юм байна. Хэвлэл мэдээлэл, бие даасан байх, чөлөөт байх, хэвлэл, мэдээллийн чиглэлийн туршлага юу байна, өөрт чинь. Энд ажиллах итгэл үнэмшил, чин сэтгэл гэдэг юмуу? тийм юмнууд хэдэн жилийн бий болсон ч гэдэг юмуу, ер нь яагаад энд нэрээ дэвшүүлэх болсон юм бэ? Ер нь нэртэй нэртэй олон жил ажилласан хүмүүс дэвшиж байна л даа, бас энэ чинь хариуцлагатай алба. Өөрийн чинь юуг сонсмоор байна.

Д.Гантөмөр:-Аялал жуулчлалыг зөвхөн аялал жуулчлалын гэдэг утгаас нь гадна бас аялал жуулчлал, чөлөөт цагийн бизнес, үйлдвэрлэл гэдэг утгаар нь телевиз радиотой дэлхий нийттэй маш их чиглэж, холбож байгаа. Ерөнхийдөө нийт хүн амын бараг 60 гаруй хувь нь чөлөөт цагаа өнгөрүүлэхдээ телевиз, олон нийтийн радио телевизийг голлон анхаардаг нь олон судалгаануудаас харагдсан байдаг. Би Голландад үндсэндээ тэнд 4 жил сурч байхдаа бас тэндэхийн телевиз, радиод энэ чиглэлээр нэлээн олон дадлагуудыг хийж байсан. Ийм учраас энэ ажилд орох сонирхол зүтгэл байгаа юм.

Ц.Батбаяр:-Өнөөдөр энэ олон нийтийн удирдах зөвлөлийн алба бол нэлээн Монгол улсын тодорхой хэвлэл мэдээллийн байгууллага, тодорхой нөлөөтэй улсууд. Энэ хүрээнд бас дэвшүүлж байгаа хүмүүстэй нэлээн сайн ажлын дадлага туршлага байх ёстой юм болов уу гэсэн бодол байдаг юм. Нэгдүгээрт, Гантөмөртэй холбоод асуухад үндсэндээ аялал жуулчлал гэдэг чиглэлээс цааш өөр олон чиглэлээр бизнесийн ч гэдэг юмуу бусад хүрээнд нөлөөлчихөөр тэгж ажил эрхэлсэн юм бол харагдахгүй байна. Энийг үндсэндээ өөр бизнесийн чиглэлээр оруулах хүн Засгийн газарт байхгүй байсан юмуу? эдийн засаг бизнесийн чиглэлээр.

Хоёрдугаарт, өнөөдөр хэлэлцэж байгаа асуудлууд дээр орж ирж байхад Гомбосүрэн гуай чинь байхгүй байна шүү дээ. Байхгүй байгаа улсуудыг бид бас хэлэлцэж байх ёстой юмуу? Байх ёстой л байхгүй юу. 

Энэ хурлыг чинь та удирдаж байгаа юмуу, Оюун гишүүн, Лүндээжанцан гишүүд удирдаж байгаа юмуу? иймэрхүү байдлаар юманд битгий хандаачээ, би олон удаа хэлээд байгаа шүү дээ. Ний нуугүй ярихад иймэрхүү байдлаар Их Хуралд чинь суухад үнэхээр дургүй хүрч байна. Нэг хэсэг бүлэг хүмүүсийн асуудал яриад, тэгээд хэд хэдэн талаас нь яриад байдаг. Юм хэлсэн нь ад болоод юм хэлээгүй нь тэгээд л хачин янз бүрийн байдалтай л байгаад байна шүү дээ. Энэ чиглэлээр бас тодорхой асуудлууд нэлээн асууж, өөрөөс нь асууж тодруулмаар. Аягүй бол өөрөө асууж сонирхоогүй байхад нь эндээс хэдэн хүн лоббидож байгаад нэр дэвшүүлчихээд байгаа ч юмуу, яаж мэдэх юм бэ? Дараа нь би яагаагүй шүү дээ гээд. 

Энэ радио, телевизийн удирдах зөвлөлийн гишүүд бол үнэхээр улс орны хэмжээнд төрийн бодлогыг тодорхойлох, ард түмний дуу хоолойг гаргах энэ гол газар шүү дээ. 

Ө.Энхтүвшин:-Өөрөө зөвшөөрөөд байгаа юмуу, үгүй юмуу гэдгийг л асуугаад байна даа.

М.Энхболд:-Засгийн газар энэ асуудлыг нэлээн нухацтай авч үзэж, ирсэн хүн болгоны тодорхойлолтон дээр ХЭГ ажиллаад ингээд түүнийгээ Засгийн газрын гишүүдэд материал юмнуудаа тараагаад анхааралтай л хандсан юм. Бас Батбаяр гишүүн асуудлыг зөвөөр ойлгох хэрэгтэй. Хамтарсан Засгийн газар үйл ажиллагаа явуулж байгаа гэдгийг. Тэгээд Засгийн газрын гишүүд тодорхой саналуудыг бас илэрхийлж байсан. Гишүүд ярилцаж байгаад нэг их айхтар санал хураагаагүй. Ер нь бүгдээрээ ойлголцоод энэ консенсуст хүрээд энэ хоёр хүнийг явуулъя. Гантөмөр, Гомбосүрэн  хоёрыг явуулъя. Гантөмөрийг бизнесийн чиглэлээс нь явуулж болох юмаа. Өөрөө бас хэвлэл, мэдээллийн чиглэлийн ерөнхий бас хуучин тэр талыг сонирхож байсан юм байгаа юм байна. Гэхдээ хуульд заасан ямар нэгэн ТУЗ-ын, хэвлэлийн төлөөлөгч болчихсон ийм зүйл байхгүй. Хуульд заасан шаардлагууд бүрэн хангагдаж байгаа учраас энэ хүнийг оруулъя гэж ингэж шийдсэн.

Гантөмөр гэдэг хүнтэй Засгийн газрын гишүүд өөрсдөө бас уулзсан. Энэ хэн нэг хоёр гурав нь нийлчихээд өөрийг нь мэдээгүй байхад энд гэнэтхэн оруулж ирчихээд байгаа зүйл байхгүй. Бид энд байгаа улсуудтай Засгийн газрын ХЭГ бүх хүмүүстэй нь уулзаад өөрсдийнх нь санал бодлыг нь аваад сонсоод тэгээд дүрмийнх нь дагуу ингэж орж ирж байгаа. Ямар нэгэн тийм журам зөрчигдөж орж ирсэн ийм зүйл байхгүй.

Ө.Энхтүвшин:-Ингээд үг хэлэх гишүүд үгээ хэллээ. Ингээд санал хураалт явуулъя. Асуулт дууслаа. Одоо санал хэлэх гишүүн. Раш, Сайханбилэг, Оюунхорол, Дондог, Энхболд гишүүд.

Р.Раш:-Энэ хоёр хүнийг Гомбосүрэн гуайг тэртээ тэргүй цөмөөрөө мэдэж байгаа, дэмжиж байна. Гантөмөрийн хувьд саяны Засгийн газраас хийсэн танилцуулга, анкеттай нь танилцаж байхад хөдөлмөр буцалсан газар төрж, хөдөлмөр буцалсан тийм сургуулийг төгссөн, одоо аялал жуулчлал гэж манай улсын нэлээн гялайх ирээдүй бүхий ийм салбарт ажиллаж байгаа залуу хүн юм байна. Би энэ Засгийн газрын оруулж ирж байгаа энэ хоёрыг хүнийг дэмжиж байна.

Ч.Сайханбилэг:-Монголын үндэсний олон нийтийн радио, телевиз гэдэг бол нэрнээсээ энэ байгууллагын утга учир нь гарч байгаа. Сая аль гишүүн хэлээдэхэв төр засгийн бодлогыг тодорхойлоход чухал рольтой, ард түмний дуу хоолой гээд. Яг үндэсний олон нийтийн радио телевизийн яг ийм юмнуудыг хийж болохгүй. Ямар нэгэн ард түмний дуу хоолой болох ёсгүй. Ард түмэн гэдэг нь хэн нь гэдэг нь өнөөдөр хүн болгон ард түмэн гэдгийг өөр өөрөөр тодорхойлдог учраас төр засгийн дуу хоолой бас болж болохгүй. Энэ бүх юмнуудыг нь яг жинхэнэ хэвлэл мэдээллийн байгууллага бол мэдээллийг шуурхай, бодитой байгаагаар нь хүргэх ёстой. Одоо бол өнөөдөр үнэхээр манай энэ нэвтрүүлгээд мэдээллийн юун дээр, за хувийн телевизүүд цаанаа эзэнтэй телевизүүдийг ойлгож болно. Яг Монголын үндэсний радио, телевиз бол мэдээллийг ямар нэгэн байдлаар дүгнэлт ерөөсөө хийх ёсгүй. Өнөөдөр дандаа нэг мэдээлэл хүргэчихээд араас нь дүгнэдэг, редакц нь, тэр тухайн байгууллага нь дандаа мэдээллээ, өөрийнхөө дүгнэлтээр цацдаг.

Монголын үндэсний радио, телевиз бол Монголын ард түмэнд мэдээллийг шуурхай л хүргэх ёстой, тэр дүгнэлтийг хүн болгон үзэгчид, ард түмэн өөрсдөө л хийх ёстой. Энэ чиглэлээ барьж ажиллаарай. Үнэхээр энэ бол бас ингэж янз бүрийн субъектүүдээс нэр нь дэвшээд очихоороо өөрсдийгөө тэр субъектынхээ эрх ашгийг төлөөлдөг гэж андуурч манай олон нийтийн радио, телевизийн зөвлөлийн гишүүд бодоод байдаг шүү. Тэр нэр дэвшүүлж байгаа субъект гэдэг бол энэ нэр дэвшүүлж байгаагаараа дуусгавар болох ёстой. Цаашдаа бол яг үнэхээр энэ нийт, олон нийтийн төлөө яг жинхэнэ сэтгүүл зүйн үндсэн зарчмуудыг нь баримтлаад манай Монголын үндэсний радио, телевиз бол цаашид ажиллах ёстой.

Одоо хуучнаасаа бас ахиц дэвшил гарсан. Гэхдээ нэг том дутагдал нь болохоор зэрэг нөгөө субъектүүдийнхээ нэр дэвшүүлсэн субъектүүдийнхээ эрх ашгийг хамгаална гэдэг ч юмуу, байр суурийг баримтлана гэдэг ч юмуу, нэг тийм олон талын эвэр туурайнууд орчихоод хоорондоо зөрчилдөөд 15-хан хүн бодлогоо тодорхойлж чаддаггүй, урт хугацаагаар хэдэн тийшээгээ харж суудаг, дотор нь байгаа хамт олон нь тэрнийх нь нэг талд нь гарч эсэргүүцдэг, тэмцдэг гээд ингээд маш олон сөрөг зүйл гараад байгаа. Шинэ томилогдсон гишүүд бол энэ дээр үнэхээр анхаарч ажиллаарай, тийм учраас би энэ түрүүнд уг нь хамгийн эхний субъектээс нэр дэвшсэн дээр хэлэх гэж байгаад хоцорчихлоо. Энэнийг бүх субъектээс нэр дэвшиж байгаа манай энэ зөвлөлийн гишүүд бодож ажиллаасай гэж ингэж хүсч байгаа.

Би нэг зүйлийг бас чуулган дээр хэлнэ. Юу гэхээр зэрэг Энхтүвшин дарга түрүүнд жаахан буруу тайлбар өгчихөв үү, би буруу ойлгочихов уу? Энэ хэд чинь очоод Олон нийтийн радио, телевизийн зөвлөл байгуулагдаад 3 жил, 6 жилээр хүмүүс нь сугалаа хийсэн байгаа шүү дээ. Энэ сугалаа хийсэн  хүмүүсээс 3 жилийнх нь хугацаа дууссан хүмүүс нь одоо чөлөөлөгдөж байгаа гэж ойлгож байгаа.

Гэтэл 6 жилийн сугалаа сугалсан хэдий ч Их Хурлын сонгуульд ороод явчихсан 2 хүн байгаа. Шинэ төрийн албаны хуулиар төсвийн байгууллага удирдаж байгаа хүн бол төрийн жинхэнэ албан хаагч гээд тодорхойлоод явж байгаа тэр тодорхойлолт дотор орчихсон хүн ч гэсэн явж байгаа. Тийм учраас Их Хурал одоо энэ 7 хүнийгээ гаргасныхаа дараа, Их Хурал 3 хүнийгээ сонгосоны дараа дахиад 3 хүний асуудлыг ярих ёстой шүү. Хуулийг биелүүлж. Их Хурлын сонгуульд Олон нийтийн радио, телевизийн зөвлөлийн гишүүд аль нэгэн намын нэр дээр дэвших ёсгүй. Одоо би энд орж байгаа гишүүд ч гэсэн цаашдаа ийм улс төрийн үйл ажиллагаа руу ингэж сонгуулиар далимдуулж бүү хальтирч ороосой гэж ингэж хүсч байгаа. Тийм хувийн төлөвлөгөө байвал эртхэн хэлээд үгүй гэдгээ хэлэх ёстой.

Ийм хүмүүсийн асуудлыг дараа нь Их Хурал жичид нь, яг энэ Их Хурлын нэр дээр байгаа 3 хүний асуудал үүсэх юм байна лээ. Тэрнийг он гараад бас яаралтай энэ 7 хүнийгээ шийдсэний дараа шийдэх ёстой, энэ дээр зарчмын байр суурьтай байгаа шүү. Энийгээ бас битгий мартаарай гэж хэлмээр байна.

Ө.Энхтүвшин:-Тэрэн дээр би андуурсангүй. Яг л тань шиг ойлгож байгаа. Тэр хуулин дээрээ залгамж чанарыг хадгална гээд ингээд заачихсан байгаа. Тийм учраас 8 гишүүн байж байх учиртай юм гээд тэр үндэсний зөвлөл нь өөрөө 6 жилээр сонгогдсон гишүүдийнхээ оронд сонгуульд нэр дэвшээд 3 жилээр сонгогдсон гишүүдээсээ оруулаад тавьсан юм байна лээ. Гэхдээ энийг дараа нь Их Хурал 3 ч биш, Их Хурал 2, Ерөнхийлөгч 1. Ийм 3 гишүүний асуудал байгаа. Тэрнийг жичдээ он гарч байгаад ярина. Тэр бол яахав жич асуудал. Өнөөдөр энэ асуудлаа л ярья.

Д.Оюунхорол:-Үндэсний олон нийтийн радио, телевизийн удирдах зөвлөлд сонгогдож байгаа энэ Засгийн газраас орж ирсэн 2 хүнийг ер нь зарчмын хувьд дэмжиж байна. Яахав залуу хүн Гантөмөр Олон нийтийн радио, телевизийн тухай хуулийг уншаад өнөөдөр бас ард түмэн ер нь юуг хүсч хүлээгээд байгаа билээ гэдэг тэр нийгмийн захиалгыг сайн мэдэрч би ажиллаж чадах байхаа, энэ залуу хүн гэж ойлгож байна.

Манай Гомбосүрэн гуайн хувьд манайхан бүгдээрээ мэдэж байгаа. Үнэхээрийн оюуны потенциалтай хүмүүсийг ашиглах ёстой, энд. Ингэж ойлгож байна. Ер нь Олон нийтийн радио, телевиз өнөөдөр яг хуулийг нь өөрчилж, жинхэнэ утгаар нь Олон нийтийн үндэсний радио, телевиз болгох тийм шаардлагатай гэж ойлгож явдаг. Хууль бол маш их цоорхой байгаа. Өнөөдөр арилжааны телевизүүдээсээ бараг ялгагдах юмгүй, коммерческий маягийн телевиз явж байгаа гэж ойлгодог. Жишээлбэл, хөдөө орон нутагт ерөөсөө явж ажиллаж чаддаггүй, яагаад гэвэл томилолт, зардал, мөнгө төгрөг, санхүүжилт нь муу байдаг гэж ярьдаг. Гэтэл УИХ-аас, төсвөөс тодорхой хэмжээний бас 6 тэрбум төгрөгийг ч байна уу, бараг баталж өгдөг. Тийм учраас өнөөдөр би Сайханбилэг гишүүнтэй санал нэг биш байна. Өнөөдөр УИХ, Засгийн газраас гарч байгаа шийдвэр бодлогыг олон нийтэд түгээх, мэдээлэх асуудлыг Олон нийтийн үндэсний радио, телевиз хийх ёстой, шуурхай мэдээллийг хүргэх ёстой, зөв бодлогыг нь таниулах ёстой.

Тийм учраас өнөөдөр зарим нэг зүйлийг тэгж чадахгүй байгаагаас болоод төрийн нэр хүнд унаж байна, эсвэл өнөөдөр Их Хурлын Засгийн газрын бодлогын болохгүй байгаа, эсвэл сөрөг мэдээллийг илүү их дамжуулдаг ийм телевиз, хэвлэл мэдээллийн  хэрэгслүүд олон болчихсон учраас энэ юм заримдаа ойлгогдохгүй байгаа тал бий. Тийм учраас үнэхээр энэ чиглэлд анхаарч ажиллах ёстой. Ер нь манай Орос, Хятад хоёр хүртэл дэргэдээ байгаа бусад орнууд хүртэл өнөөдөр төрийн хэвлэл, мэдээллийн телевизтэй байгаа шүү дээ. Бид чинь өнөөдөр сармагчин шиг юм болгоныг дуурайхдаа муугий нь дуурайж авахдаа илүү их сайн, монгол хөрсөнд буусан ийм хуулийг бид гаргаж чаддагүйтэй холбоотой ийм дутагдал байгаа гэж ойлгож явдаг юм.

Тийм учраас бие даасан, хараат, чөлөөт хэвлэл мэдээлэл байхын зэрэгцээ үнэхээр өнөөдөр бас жигд тэр үйл ажиллагаагаа ард түмэнд хүртээдэг байх талаар  илүү их анхаарах ёстой гэж. Би Сайханбилэг гишүүний сая хэлсэн 15 гишүүн хэрэлдээд талцаад, маргалдаад байдаг гэж байна. Мэдээж зарчмын зөрүүтэй байр суурь тэр хүмүүст байх ёстой, зөрчилдөх ёстой. Маргааны эцэст тэд нар олонхиороо шийдсэн асуудлаа бүгдээрээ хүлээн зөвшөөрөөд явдаг тэр зарчмаараа явах ёстой гэж ойлгож байна. Ер нь бол тэр 3 гишүүн нэмж орж ирэх асуудал нь хуулиараа нээлттэй байгаа гэж ойлгож байгаа.

Су.Батболд:-Олон нийтийн радио, телевизийн тухай хуулийг бид нар бараг 10-аад жил ярьж байгаад гаргасан хууль юм. 2004 онд анх хууль гаргаад анхны удирдах зөвлөлийн гишүүдээ томилоод тэнд би очиж, энэ радио телевизийг голдиролд нь оруулах гээд олон асуудлыг шийдвэрлэсэн юм. Тэгэхээр манай удирдах зөвлөлд сонгогдож байгаа гишүүд ийм юм бодоод байдаг юм. Бид нар одоо ингээд радио, телевизийн дарга болчихлоо гээд. Энэ бол ерөөсөө радио телевизийн дарга биш. Та нар юу хийх ёстой юм бэ гэхээр энэ Үндэсний олон нийтийн адио, телевиз яг хуулийнхаа дагуу нөгөө үйл ажиллагаа явуулж байна уу, үгүй юу, аливаа асуудалд сэтгүүлчийн байр сууринаас юмуу эсвэл улс төрийн байр сууринаас хандаж байна уу, үгүй юу гэдэг. Тэгээд бид нарт гадаадын зөвлөхүүд ирээд хэлэхдээ ингэж байсан юм. Үндэсний олон нийтийн радио телевиз болно гэдэг бол хувийн телевиз юмуу эсвэл төрийн телевизээс юугаараа ялгаатай юм бэ гэхээрээ сурвалжлагч хэзээ ч редакцийн юмуу өөрийн байр суурийг тайлбарладаггүй байх ёстой байхгүй юу. Өнөөдөр манай бүх сурвалжлагч ерөөсөө нэг юм гаргаад л өөрийнхөө бодлыг хэлчихдэг. Би бол тэгж бодож байна, уг нь энэ рүү чулуу шидэх ёсгүй байсан юм, уг нь зуд болох ёсгүй байсан юм, уг нь машин нь суух ёсгүй байсан юм. Гэхдээ суучихсан байна гээд.

Олон нийтийн радио телевиз бол ерөөсөө л энэ машин ингээд цасанд суучихсан байна, яагаад суусан юм, энийг зүгээр хүмүүст л тайлбарлаад өгөх ёстой байхгүй юу. Хүргэх л ёстой. Гэтэл өнөөдөр би зарим гишүүдтэй санал нийлэхгүй байна. Манай энэ хууль хэрэгжсэнээс хойш бид нар 4 жил явж байна. Энэ 4 жилийн хугацаанд манай Үндэсний олон нийтийн радио телевиз харин ч редакцийн байр суурь баримталдаггүй, улс төрийн намуудын байр суурь баримталдаггүй, сэтгүүлчийн хувийн тэр комент ерөөсөө хэлэхгүй бас төлөвшиж байгаа байхгүй юу. Тэгэхээр манай сонгогдож байгаа гишүүд маань энэ бол бид нар ерөөсөө энэ байгууллагын дарга бишээ. Харин бид нар төрөөс өгч байгаа мөнгийг энэ телевиз яг тэр олон нийтийн гэсэн юмандаа тааруулж ажиллаж байна уу, үгүй юу, эсвэл хэн нэгэн редакцийн юмуу, хэн нэгэн хүний хувийн комент тэнд явж байна уу, үгүй юу гэдгийг л хянадаг байх үүрэгтэй. Тэгээд нөгөө мөнгийг маань зөв зарж байна уу, үгүй юу гэдэгт л хяналт тавьдаг учиртай.

Тэгэхээр та бүхэн маань очоод энэ гол асуудалд анхаарлаа хандуулаарай, тэгэхгүй аваачиж телевизийн даргыг дуудаж ирээд, эсвэл нэг студийн даргыг дуудаж ирээд та нар ийм ийм юм гарга, ингэж гаргасангүй гээд. Би жишээлбэл, Олон нийтийн радио телевизийг 7 сарын 1-ний үйл явдлыг, тэгээд тэрнээс хойш онц байдал зарласан үед телевизийн явуулсан нэвтрүүлгийг би үнэхээр яг Олон нийтийн радио, телевизийн байр сууринаас явлаа гэж  үзэж байгаа байхгүй юу. Тэгж тэр нийгмийн эрх ашгийн төлөө, олон нийтийн эрх ашгийн төлөө ажиллах ёстой шүү дээ. Тэгэхгүй хэн нэгний эрх ашгийн төлөө ажиллах юм бол энэ угаасаа, тэр орон зайд ч угаасаа хувийн 10 орчим телевиз ажиллаж байгаа шүү дээ. Тэгэхээр би энэ телевизэд хуучин ажиллаж байсан улсууд очиж байна, бас энд шинээр зөндөө олон хүн очиж байна. Тэгэхээр та нар ерөөсөө телевизийн дарга биш шүү. Харин олон нийтийг төлөөлөөд тэр телевиз маань хуулийнхаа дагуу олон нийтийнх болж чадаж байна уу, үгүй юу гэдэгт хяналт тавих учиртай гэдгийг хэлмээр байгаа юм. Ингэж ажиллаасай гэж хүсч байна.

Д.Дондог:-Нэр дэвшиж байгаа хоёр хүний хувьд ингээд гишүүд дэмжих байхаа, дэмжигдэх байх гэж бодож байна. Анхаармаар хоёр гурван зүйлийг хэлье. Яг хуулийг баримталж ажиллана, юу гэдэг юм нэр оруулж ирсэн газрынхаа байр суурийг илүү, дутуу баримтлах, шүүмжлэлд өртөх тийм юм байж болохгүй. Өнгөрсөн жилүүдэд янз янзын дутагдлууд сүүлдээ гарч байсан. Огцрох шаардлага олон удаа хүлээж авч байсан, Их Хурлаас их олон удаа шалгалт оруулуулж байсан, өлсгөлөн зарлуулж байсан гээд ийм олон дутагдлууд гарч байсан. Энийг битгий давтаасай, яг хуулийн дагуу хийх юмаа хийгээд ингээд яваасай. Удирдах зөвлөлийн гишүүд телевизээр өөрийн гэсэн цаг битгий бий болгоосой, зарим нь хүсэлт шахалтаар цаг бий болгож өөрөө давуу эрхээр мэдээлэл хийдэг ярьдаг, хөөрдөг гээд хүмүүс их шүүмжилдэг. Олон нийтийн телевиз, радиогийн хамт олонтой бас ойлголцож бас зөв ажиллах ёстой гэж бодож байна. Өнгөрсөн жилүүдэд хооронд нь зөрчил үүссэн, тэрнээсээ болж ноцтой байдал гарч өлсгөлөн зарлаж, ингэж бужигнуулж байсан юмнууд бий, энэ бүхнийг бодож ажиллаарай гэж ингэж хэлэх байна.

Яг хуулинд юу гэж заасан, тэр дагуу л ажиллах ёстой, тэр элдэв дээдийн илүү дутуу юмыг нь хориглочихсон, нэлээн тодорхой заалтууд байгаа, уул нь овоо жаахан хэрэгжээд эхэлж байгаа, үнэхээр шаардлагатай гээд өөрчлөлт оруулах юм байвал Их Хурлын гишүүд аяндаа яриад өөрчлөлт юмнуудыг нь тусгаж өгөх байх нэг тал дээр.

Нөгөө тал дээр бас УИХ-аас хуулийнхаа биелэлтэнд хяналт тавьж ажиллаж болно. Хяналт шалгалт хийж болно. Хуулийн биелэлтэнд. Тэр хуулийн биелэлтийг хянаж шалгах үед бас очсон гишүүдийг өнгөрсөн жилүүдэд бас тэгж байсан. Та нар тэрний бодлогоор явж байна, тэрний үгээр явж байна гэж ингэж бас занаж загнаж хэрэлдэх ийм тохиолдлууд гарч байсан. Ийм юм битгий гаргаасай гэж бодож байна. Яагаад гэвэл бүрэн эрхийнхээ дагуу, хуулийн дагуу, хуулийн хэрэгжилтэнд хяналт тавина, та бүгдийн тайланг авч хэлэлцэх дотоод хэрэгт чинь аль ч байгууллага орохгүй, энэ зарчмыг сайн баримталж ажиллаарай, сайн ажиллаарай гэж хэлье.

Н.Энхболд:-Ерөнхийдөө дахиад давтагдаж байна. Ганцхан юм зориуд хэмээд хэлэхэд Үндэсний зөвлөл бол хамтын шийдвэр гаргадаг байгууллага. Түрүүчийн үндэсний зөвлөл дээр яагаад зарим маргаантай зүйлүүд гарсан гэхээр нэг нь юмуу нэг хэсэг нь өөрийнхөө юмыг бусдад тулгах гээд хүлээхгүй болохоор нь тэрэн дээрээ зөрөөд, тэр нь доошоогоо ажилд нөлөөлдөг ийм юмнууд гараад байсан. Зөвхөн хамтын шийдвэрийнхээ дагуу л Үндэсний зөвлөлийн гишүүд ажиллах ёстой. Шийдвэрээ гаргах хүртэл та нарын асуудал. Тэр шийдвэр хуулийн дагуу гарч байх ёстой. Тэр үндэсний зөвлөл гаргачихсан шийдвэрийг хэн нэг нь очоод наадах чинь буруу ч гэдэг юмуу, би өөр бодолтой байсан юм ч гэдэг юмуу, ингэж ажиллаад байвал энэ үндэсний зөвлөл гэж байгуулсны утга учир алдагдчихдаг юм байна лээ. Тэгэхээр энэ дээр бас анхаарч ажиллаарай, та нар тусдаа тусдаа бол дарга биш шүү. Бүгдээрээ гаргасан шийдвэр чинь л тэнд хэрэгжиж байдаг шийдвэр болохоос биш, дан дангаараа телевиз дээр, радио дээр оччихоод та нар ингэ, би тэгж бодож байна, би үндэсний зөвлөлийн гишүүн учраас ингэж байна гэсэн юм ерөөсөө гарч болох ёсгүй, хууль нь ч угаасаа тийм утга агуулгатай юм байгаа юм.

Ө.Энхтүвшин:-Ингээд үг хэлэх гишүүд үгээ хэллээ. Санал хураалт явуулъя. Олон нийтийн радио телевизийн үндэсний зөвлөлийн гишүүнээр томилуулахаар Гантөмөрийн нэрийг Монгол Улсын Засгийн газраас дэвшүүлснийг дэмжье гэж үзэж байгаа гишүүд гараа өргөнө үү. 13-аас 11. Дэмжээгүй гишүүн 2 байна.

Олон нийтийн радио телевизийн үндэсний зөвлөлийн гишүүнээр томилуулахаар Ц.Гомбосүрэнгийн нэрийг Монгол Улсын Засгийн газраас дэвшүүлснийг дэмжье гэж үзэж байгаа гишүүд гараа өргөнө үү. 13-аас 12. Дэмжээгүй гишүүн 1 байна.

Ингээд санал хураалтыг явуулж дууслаа. УИХ-ын гишүүдээс нэр дэвшиж байгаа хүмүүст хандаж энэ хуулийг хэрэгжүүлэх талаар бас нэлээн чухал саналуудыг хэллээ. Та бүхэн энийг сонссон байгаа. Энэ тал дээрээ их анхаарч сайн ажиллаарай гэдгийг хэлье. Та бүхэнд амжилт хүсье.

Ингээд УИХ-аас нэр дэвшүүлэх асуудал байгаа. УИХ 3 хүний нэрийг дэвшүүлэх учиртай. Боловсролын салбарт, сэтгүүл зүйн салбарт, эрх зүйн салбарт нэр дэвшүүлэх учиртай. Ингээд УИХ-д 36 хүний нэр ирсэн байгаа. Тэгэхдээ энэ 36 хүний нэр бол зөвхөн УИХ-д төдийгүй Ерөнхийлөгчид Засгийн газарт бас давхар явуулсан байгаа. Ингээд би ирсэн нэр дэвшүүлсэн хүмүүсийг танилцуулъя. 

1.Сүрэнгийн Цэрэндорж байна. Монголын өмгөөлөгчдийн холбооны дэд ерөнхийлөгч, доктор, профессор хүн байна. Энэ хүний нэрийг Өдөр тутмын сонинуудын холбоо, Монголын ахмадын холбоо, Монголын хэрэглэгчдийн эрх ашгийг хамгаалах нийгэмлэг, Монголын энх тайван найрамдлын холбоо, Монголын зөн төрийн бус байгууллага, Монголын залуучуудын  холбоо, Газраа байраар солих иргэдийн холбоо, Шинжлэх ухаан үйлдвэрлэлийн төв, Сайн үйлс төрийн бус байгууллага, Фокус төрийн бус байгууллага, Бэлгийн боловсрол сургалт мэдээллийн төв, Орон нутгийн хэвлэл мэдээллийн холбоо, Зууны манлай сан, Парламентын сэтгүүлчдийн холбоо, Монголын сэтгүүлчдийн нэгдсэн эвлэл, Хүний хөгжил, нөхөн үржихүйн эрүүл мэнд эрх төрийн бус байгууллагууд зэрэг 16 байгууллагаас нэрийг дэвшүүлсэн байгаа. Эрх зүйн чиглэлд нэрийг нь дэвшүүлсэн байна. Энэ байгууллагууд.

2.Баасанжавын Ганболд. Зууны шуудан сониныг үүсгэн байгуулагч, доктор байна. Өдөр тутмын сонинуудын холбоо, Монголын ахмадын холбоо, Монголын хэрэглэгчдийн эрх ашгийг хамгаалах нийгэмлэг, Монголын энх тайван найрамдлын холбоо, Монголын зөн төрийн бус байгууллага, Монголын залуучуудын  холбоо, Газраа байраар солих иргэдийн холбоо, Шинжлэх ухаан үйлдвэрлэлийн төв, Сайн үйлс төрийн бус байгууллага, Фокус төрийн бус байгууллага, Бэлгийн боловсрол сургалт мэдээллийн төв, Орон нутгийн хэвлэл мэдээллийн холбоо, Зууны манлай сан, Парламентын сэтгүүлчдийн холбоо, Монголын сэтгүүлчдийн нэгдсэн эвлэл, Хүний хөгжил, нөхөн үржихүйн эрүүл мэнд эрх төрийн бус байгууллагууд. За энийг сайн танилцуулахгүй бол болохгүй. Сэтгүүл зүйн чиглэлээр нэр дэвшүүлж байгаа.

3.Ц.Зоригтбаатар, Монголын залуучуудын холбооны ерөнхийлөгч. Өдөр тутмын сонинуудын холбоо, Монголын ахмадын холбоо, Монголын хэрэглэгчдийн эрх ашгийг хамгаалах нийгэмлэг, Монголын энх тайван найрамдлын холбоо, Монголын зөн төрийн бус байгууллага, Монголын залуучуудын  холбоо, Газраа байраар солих иргэдийн холбоо, Шинжлэх ухаан үйлдвэрлэлийн төв, Сайн үйлс төрийн бус байгууллага, Фокус төрийн бус байгууллага, Бэлгийн боловсрол сургалт мэдээллийн төв, Орон нутгийн хэвлэл мэдээллийн холбоо, Зууны манлай сан, Парламентын сэтгүүлчдийн холбоо, Монголын сэтгүүлчдийн нэгдсэн эвлэл, Хүний хөгжил, нөхөн үржихүйн эрүүл мэнд эрх төрийн бус байгууллагууд зэрэг 16 байгууллагаас нэр дэвшүүлсэн байгаа. Боловсролын салбарт.

4.Нацагийн Жанцанноров. Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Уран зургийн сургалтын төв, Ирээдүйн Хараа төрийн бус байгууллагаас дэвшүүлсэн байгаа. Энд яг тийм чиглэлээр гэж саналаа тавиагүй байгаа.

5.Оюунбилэгийн Мөнх-Эрдэнэ, Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Өнөрөө Уран зургийн сургалтын төв, Ирээдүйн хараа төрийн бус байгууллагаас дэвшүүлсэн байгаа. Яг тийм чиглэлээр гэж бас энэ дээрээ бичээгүй байгаа.

6.Цэрэнпилийн Гомбосүрэн. Би танилцуулах шаардлагагүй болов уу гэж бодож байна. Бас Их Хуралд ирсэн юм.

7.Дагвын Цахилгаан. Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Өнөрөө Уран зургийн сургалтын төв, Ирээдүйн Хараа төрийн бус байгууллагаас дэвшүүлсэн байгаа. Бас яг чиглэлийг заагаагүй байгаа.

8.Бавуугийн Лхагвасүрэн. Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Өнөрөө Уран зургийн сургалтын төв, Ирээдүйн Хараа төрийн бус байгууллагаас дэвшүүлсэн байгаа. Бас яг тийм чиглэлд гэж энэ дээр тодорхойлоогүй байгаа.

9.Түдэвийн Галсан. Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Өнөрөө Уран зургийн сургалтын төв, Ирээдүйн Хараа төрийн бус байгууллагаас дэвшүүлсэн байгаа. Бас яг тийм чиглэлд гэж энэ дээр тодорхойлоогүй байгаа.

10.Тангадын Галсан. Монголын сонины холбоо, Чөлөөт сэтгүүлчдийн холбоо, Монголын шууданчдын холбоо, Өнөрөө Уран зургийн сургалтын төв, Ирээдүйн Хараа төрийн бус байгууллагаас дэвшүүлсэн байгаа. Бас яг тийм чиглэлд гэж энэ дээр тодорхойлоогүй байгаа.

11.Пэрэнлэйн Сайнбилэг. Чөлөөт сэтгүүлчдийн холбооноос нэрийг дэвшүүлсэн. Сэтгүүл зүйн чиглэлд дэвшүүлсэн байгаа.

12.Аюушсүрэнгийн Батпүрэв. Олборлох салбарын ил тод байдлын төлөө төрийн бус байгууллагуудын Тан эвслийн зохицуулагч, мэдээлэл олон нийтийн харилцааны төвийн гүйцэтгэх захирал хүн байна. Ардчилалын боловсрол төвөөс нэрийг нь дэвшүүлсэн, эдийн засгийн чиглэлд байгаа.

13.Доржзовдын Энхбат байгаа. Эрс шинэчлэл хөдөлгөөний ерөнхий зохицуулагч. Эрс шинэчлэл хөдөлгөөнөөс нэр дэвшүүлсэн байгаа. Чиглэлийг нь тодорхой бичээгүй байгаа.

14.С.Ганбаатар. Монголын Үйлдвэрчний холбооны ерөнхийлөгч. Энэ их олон байгууллага нэр дэвшүүлсэн байгаа шүү. МҮЭ-ийн холбоо, Монголын ажилтан албан хаагчдын ҮЭ-ийн холбоо, Монголын авто замчдын ҮЭ-ийн холбоо, Монголын барилгачдын ҮЭ-ийн холбоо, Монголын Боловсрол, соёл, шинжлэх ухааны ҮЭ-ийн холбоо, Монголын Хүнс, хөдөө аж ахуй, байгаль орчны ҮЭ-ийн холбоо, Монголын хувийн хэвшлийн ҮЭ-ийн холбоо, Монголын нэгдмэл ҮЭ-ийн холбоо, Монголын төмөр замчдын ҮЭ-ийн холбоо, Монголын тээвэр холбоо, газрын тосны ҮЭ-ийн холбоо, Монголын эрүүл мэндийн ажилтчны ҮЭ-ийн холбоо, Монголын үйлдвэрлэл үйлчилгээний ҮЭ-ийн холбоо, Монголын эрчим хүч, геологи уул уурхайн ажилчдын ҮЭ, Хот байгуулалт, нийтийн аж ахуйн ажилтны ҮЭ, Нийслэл Улаанбаатар хотын ҮЭ, Хөгжлийн Хурд ассоциаци, Монголын лектор төв, Ёс зүй, эх орон холбоо, Хөх цэрэг холбоо, Иргэн та баялаг сан, Монгол Улсын их сургуулийн оюутны холбоо, Оюутны конгресс, Монголын үндэсний олон нийтийн радио, телевизийн ахмадын холбоо, Төвийн бүсийн хөгжлийг дэмжих агентлаг, Хөгжлийн хурд ассоциаци гэсэн ийм байгууллагуудаас нэрийг дэвшүүлсэн байгаа. Энэ бол нийгмийн хамгаалал,

15.Пэрэнлэйн Цэвээн. Монголын хүүхдийн эрхийн төвийн гүйцэтгэх захирал. Ардчиллын боловсрол төвөөс нэрийг дэвшүүлсэн байгаа. Боловсролын салбарт байна.

16.Хашхүүгийн Наранжаргалд. Глоб интернейшнл төрийн бус байгууллагын тэргүүн, Ардчиллын боловсролын төвийн сэтгүүл зүйн чиглэлд байна.

17.Мишигийн Батсуурь. Өмгөөлөгч, Ардчиллын боловсрол төв, эрх зүйн чиглэлд байна.

18.Батчулууны Хишигсайхан. Дэлхийн банкны захиргааны шийдвэрийг стандарчилах төслийн зөвлөх. Ардчиллын боловсрол төв, эрх зүйн чиглэлд.

19.Төмөрхүүгийн Ундаръя. Монголын эмэгтэйчүүдийн төрийн бус байгууллагын үндэсний сүлжээний ерөнхий зохицуулагч, Ардчиллын боловсрол төвөөс нэр дэвшүүлсэн, гадаад харилцааны чиглэлд
20.Даваасүрэнгийн Энхжаргал. Хүчирхийллийн эсрэг үндэсний төвийн захирал байна. Ардчиллын боловсрол төвөөс нэр дэвшүүлсэн, нийгмийн хамгааллын салбарт.

21.Гочоосүрэнгийн Байгалмаа, Эмэгтэйчүүдийн зөвлөлийн гүйцэтгэх захирал, Ардчиллын боловсрол төвөөс нэр дэвшүүлсэн, нийгмийн хамгааллын салбарт.

22.Хашбатын Батсайхан, Монголын оюутны холбооны дэд ерөнхийлөгч хүн байна, Ардчиллын боловсрол төв, Монголын оюутны холбоо, Манлайлдах урлаг төв, Монголын сурагчдын холбоо, Хүүхдийн оролцооны үндэсний сүлжээ, Хүүхэд залуучуудын эрүүл мэндийн хөгжлийн төв, төрийн бус байгууллагаас нэр дэвшүүлсэн байна.

23.Бавуугийн Зоригт. ЭНГИМО Монголын төрийн бус байгууллагын захирал, Ардчиллын боловсрол төвөөс нэр дэвшүүлсэн, байгаль орчны салбарт байна.

24.Машбатын Бөхбат, Монголын Жү-до бөхийн холбооны ерөнхий нарийн бичгийн дарга, Ардчиллын боловсрол төвөөс нэр дэвшүүлсэн.

25.Баатар. Улсын драмын эрдмийн театрын найруулагч, Монгол Улсын соёлын гавьяат зүтгэлтэн, Монголын үндэсний радио, телевизийн ахмадын хороо, Төвийн бүсийн хөгжлийг дэмжих агентлаг, Монголын ҮЭ-ийн холбоо, хөгжлийн Хүрд ассоциаци, соёл урлагийн салбарт нэр дэвшүүлсэн байна.

26.Б.Ганбаатар. Монголын үндэсний олон нийтийн радио телевизийн ахмадын хорооны дарга, Монголын үндэсний радио, телевизийн ахмадын хороо, Төвийн бүсийн хөгжлийг дэмжих агентлаг, Монголын ҮЭ-ийн холбоо, хөгжлийн Хүрд ассоциаци, техник, технологийн салбарт нэр дэвшүүлсэн байна.

27.Ш.Сүхбаатар, Төвийн бүсийн хөгжлийг дэмжих агентагийн тэргүүн, Монголын үндэсний радио, телевизийн ахмадын хороо, Төвийн бүсийн хөгжлийг дэмжих агентлаг, Монголын ҮЭ-ийн холбоо, хөгжлийн Хүрд ассоциаци, эрх зүйн чиглэлд нэр дэвшүүлсэн байна.

28.Батзоригтын Эрдэнэбат, Шинжлэх ухаан технологийн их сургуулийн харьяа, механик инженерийн сургуулийн аэро гидро механикийн профессорын багийг тэргүүлэх профессор, доктор, Нано технологийн үндэсний төв, Масса нийгэмлэгээс нэр дэвшүүлсэн байна, шинжлэх ухааны салбарт.

29.Тэрбишийн Мөнх-Очир, Глобал удирдагч сангийн гүйцэтгэх захирал, Хөвсгөл аймгийн Цагаан-Уул сумын нутгийн зөвлөлөөс нэр дэвшүүлсэн байна.

30.Чимэддоржийн Бат-Эрдэнэ, Монголын марктингийн холбооны гишүүн АВВ консалтинг компанийн гүйцэтгэх захирал байна, Монголын марктингийн холбооноос нэр дэвшүүлсэн байна, чиглэлээ тодорхой бичээгүй байна.

31.Роозонгийн Энхбат, Иргэний холбооны гишүүн, ЭДМОН хэвлэлийн компанийн захирал, Иргэний холбоо төрийн бус байгууллагаас нэр дэвшүүлсэн байна.

32.ЧҮлтэмийн Лхагважав, МУИС-ийн физик, электроникийн сургуулийн багш, Ардчиллын боловсрол төвөөс нэр дэвшүүлжээ, шинжлэх ухааны салбарт.

33.Цэрэнбатын Отгонбаяр, Ардчиллын боловсролын төвөөс нэр дэвшүүлсэн байна, энэ хүн бол Монголын бурханы шашны төв Гандан  хийдэд унзад лам, ёс заншлын салбарт нэр дэвшүүлсэн байна.

34.Лувсандоржийн Баян-Алтай, Говийн бүсийн эдийн засгийг хөгжүүлэх санаачилга төрийн бус байгууллагын захирал, Ардчиллын боловсрол төвөөс дэвшүүлсэн байна, эдийн засгийн салбарт.

35.Данзангийн Раднаарагчаа, Монголын хоршооллын хөгжлийн төвийн захирал, Ардчиллын боловсрол төвөөс дэвшүүлсэн байна, эдийн засгийн салбарт
36.Намжаагийн Дашзэвэг, Монгол дээд сургуулийн захирал, Ардчиллын боловсрол төвөөс нэр дэвшүүлсэн байна.

Энийг би бүгдийг нь танилцуулах учиртай. Яагаад гэвэл УИХ-д хандаж энэ төрийн бус байгууллагуудаас ирүүлсэн санал байгаа юм. Тийм учраас энэ байнгын хороон дээр нэг бүрчлэн танилцуулах учиртай юм. Та бүхэн анзаарсан байх. Энийг чиглэлээрээ бол манай УИХ-аас дэвшүүлэх чиглэлийн ч хүмүүс байна, Ерөнхийлөгчөөс дэвшүүлэх хүмүүс ч байна, Засгийн газраас ч дэвшүүлэх хүмүүс байна. Тэндээсээ сонголт Засгийн газар, Ерөнхийлөгч бол хийсэн юм байна лээ. Энэ их олон нэрүүдийг бид нар судалж үзээд, энэ саналуудыг бид нар бүгдийг нь нэг бүрчлэн судалж үзээд УИХ-ын даргатай зөвлөлдөж, УИХ-ын дарга бас энэ их олон нэрүүдийг нэр дэвшүүлэх 3 субъект рүү бүгдийг нь явуулсан учраас зохицуулах шаардлагатай байсан учраас УИХ-ын дарга маань Монгол Улсын Ерөнхийлөгч, Ерөнхий сайдтай бас зөвлөлдөж дараахь 3 нэрийг та бүхэнд оруулж санал болгож байна.

С.Оюун:-Энтүвшин даргаа, хэн санал болгож байгаагаа нэрээр нь гишүүн, Байнгын хороо гэдэг чинь олон гишүүд байгаа шүү дээ, би жишээлбэл, өөр хүний нэрийг дэвшүүлэх эрхтэй. Дэвшүүлж байна гэж хэлдэг чинь буруу байхгүй юу. Яг хэн дэвшүүлж байгаа юм бэ гээд зарчмын зөрүүтэй санал шиг та яг өөрийнхөө нэрээр юмуу….

Ө.Энхтүвшин:-Танилцуулахыг Их Хурлын дарга сая байсан. Их Хурлын дарга намайг танилцуулна уу гэж хэлж байгаа юм.

С.Оюун:-Тэгэхээр Дэмбэрэл гишүүний санал гэж ойлгох уу? 

Ө.Энхтүвшин:-Их Хурлын даргын санал байна. 

С.Оюун:-Харин тэрнийг их тодорхой болгох хэрэгтэй.

Ө.Энхтүвшин:-Ингээд ийм 3 хүний нэрийг санал болгож байна. Монголын өмгөөлөгчдийн холбооны дэд ерөнхийлөгч, доктор, профессор Цэрэндорж, нэр дэвшүүлсэн газруудыг одоо дахиж унших шаардлагагүй. Төрийн бус 16 байгууллагаас нэрийг дэвшүүлсэн байгаа, эрх зүйн салбарт. Өмнө нь Монголын үндэсний радио, телевизийн үндэсний зөвлөлд Бурмаа гишүүн эрх зүйн чиглэлээр ажиллаж байсан. 

Хоёрдугаарт, Зууны шуудан сониныг үүсгэн байгуулагч доктор Ганболдыг Сэтгүүл зүйн чиглэлээр. Нэр дэвшүүлсэн байгууллагуудыг унших шаардлагагүй. Би түрүүнд уншсан. Маш их олон байгууллага байгаа.

Гуравдугаарт, Ц.Зоригтбаатар, Монголын залуучуудын холбооны ерөнхийлөгч, бас түрүүнд уншсан нэр дэвшүүлсэн байгууллагыг. 16 төрийн бус байгууллагуудаас дэвшүүлсэн, боловсролын салбарт.

Ийм саналыг та бүхэнд танилцуулж байна. Ингээд би бас та бүхнээс асуух учиртай. Сая Оюун гишүүн ч бас хөндөөд байна. Энийг бол Төрийн байгуулалтын байнгын хорооны дарга, мөн УИХ-ын дарга, дэд дарга нар, Монгол Улсын Ерөнхийлөгч, Монгол Улсын Ерөнхий сайдтай бас зөвлөлдөж байж зохицуулалт хийж байж дэвшүүлсэн ийм нэр байгаа юм. Ингээд энэ дээр ярьж болно, та бүхэн. Яагаад дэлгэрэнгүй танилцуулгыг уншаад байна вэ гэхээр энийг ярьж болно гэдэг үүднээс уншиж байгаа юм. Бид бол саналаа тодорхой хэллээ.

Ингээд асуух асуулт байна уу? Асуултыг надаас асууж болно. Оюун гишүүн.

С.Оюун:-36 хүний нэр төрийн бус байгууллагуудаас ирүүлсэн юм байна. Тэгэхээр энэ хүмүүсээс 3 хүнийг саяны хэлдгээр Их Хурлын удирдлага санал болгож байгаа юм байна. Тэгэхээр ямар үндэслэлээр санал болгож байгаа вэ? Дэвшсэн, нэгэнт санал болгож байгаа 3 хүнээ л урьсан юм байна. Бусад хүмүүсийг энэ хуралдаанд урих шаардлагагүй гэж үзсэн үү? 

Ө.Энхтүвшин:-Манай улсууд зар хүргэсэн үү, үгүй юу, энийг бол нээлттэй зарласан. Яг санал болгож байгаа улсуудыгаа түрүүнд ч гэсэн Монгол Улсын Ерөнхийлөгчөөс, Засгийн газраас санал болгож байгаа улсуудыгаа заавал бай гэж хэлсэн. Тэрний дагуу хүмүүс маань байж байна.

С.Оюун:-3 хүнээ 36-гаас сонгосон үндэслэлийг тайлбарлахгүй юу? Нухацтай асуудалтай юм байна, зөвлөлдсөн юм байна.

Ө.Энхтүвшин:-Юуны түрүүнд энэ чиглэлийг нь харж байгаа юм. Бид бол эрх зүйн чиглэлээр дэвшүүлэх ёстой, сэтгүүл зүйн чиглэлээр дэвшүүлэх ёстой, боловсролын чиглэлээр дэвшүүлэх ёстой. Энэ талаасаа харсан юм. 

Хоёрдугаарт, төрийн бус байгууллагууд тэндээ бас саналаа нэгтгээд ирүүлсэн юм байна лээ. 16 төрийн бус байгууллага саналаа ирүүлсэн юм байна лээ. 

Гуравдугаарт, тэнд очоод ажиллах дадлага, туршлага, мэргэшсэн гэж байгаа юм, тэр чиглэлийг нь харсан юм. Яг энэ үүднээсээ та бүхэнд энэ 3 хүний нэрийг оруулж танилцуулж байна.

Д.Оюунхорол:-Би дэмжиж үг хэлэх гэсэн юм. Энэ 3 хүн дээр гурвуулан дээр нь санал нэгтэй байна, дэмжиж байна. Би өнөөдөр одоо Төрийн байгуулалтын байнгын хорооны даргыг дараагийн ер нь нэр дэвшүүлж оруулж ирэх 3 хүн дээр жендерийн асуудлыг нэг анхаарч өгөөрэй. Өнөөдөр орж ирсэн 7 хүн долуулаа эрэгтэй хүн орсон. Тийм учраас дараагийн нэр дэвших энэ арга хэмжээ 3 хүн орж ирэх гээд байна шүү дээ. Энэ 3 хүн дээр нэгдүгээрт эмэгтэй хүн оруулах асуудлыг заавал судалж оруулж ирээрэй гэж танаас гуйж байна.

Хоёрдугаарт, энэ 3 хүн гурвуулаа өнөөдөр монголын нийгэмд тодорхой салбарт ажилласан, үр дүнтэй, туршлагатай, энэ салбарын чиглэлээр нэлээн дадлага туршлагатай, ажил хийх боломжтой хүмүүс байгаа учраас 100 хувь санал дэмжиж байна.

Дараа 3 хүний нэгийг, хоёрыг нь ч юмуу эмэгтэй хүн оруулж ирээрэй гэж танаас хичээнгүйлэн хүсч байна, жендерийн асуудлыг сүүлийн үед бид их орхигдуулж байгаа шүү. Тийм учраас энийг бас анхаараарай гэж хэлэх гэсэн юм.

Ө.Энхтүвшин:-Асуултаас илүү санал байна. Одоо ингээд санал хэлэх гишүүн.

Ц.Батбаяр:-Би түрүүнд хэлсэн, энэ нэлээн чухал алба. Үндсэндээ би 2 хүнийг нь дэмжиж байна. 3 дахь хүн дээр Зоригтбаатар чи нэрээ татчихаачээ. Чамтай холбоотой асуудал үнэхээр Монгол улс, нийслэл Улаанбаатар хотод үнэхээр олон хүний эрх ашиг хохироод явж байгаа шүү дээ. Би хотын дарга байхдаа чиний тэр үүсгэн байгуулсан Вако-гоос болж одоо хүртэл тэр хүмүүс чинь над руу дандаа захиа бичиж, энэ чиглэл дээр ажилладаг юм. Энэ чиглэлээр үндсэндээ чи өөрөө холбоогүй гэж ярьдаг юм. Анх л чамаас үүсэл гаралтай, тийм учраас энэ хүн энэ зөвлөлд орж болохгүй. Манай гишүүд энд анхаарлаа хандуулаач.

Хоёрдугаарт, өнөөдөр ямар ч дээд сургууль төгссөн хүн анкетаа ингэж бичихгүй шүү дээ. Их Хурал дээр орж ирж байгаа анкет. Та нар тэр бичсэн анкетийг нь хараач. Ингэж хэн ч гэсэн анкетийг бөглөхгүй байхгүй юу. 10 төгссөн хүүхэд ч гэсэн анкетийг аятайхан бөглөчихнө шүү дээ. Ийм хүн радио, телевизийн удирдах зөвлөлд орчихвол үнэхээр манай монголын ард түмэн бас олон хүн уурлаж бухимдана шүү. Нэг талдаа бол би хайнга хандсан юмуу, хоёрдугаарт, мэдэхгүйдээ ингэсэн юмуу, эсвэл чадваргүйдээ ингэсэн юмуу? хүнээс чинь анкет бичихээс эхлээд хүний өнөөдөр ажилд хандах хандлага, төрд ажиллах энэ юмыг харж болно шүү дээ.

Тийм учраас энэ чиглэл дээр үнэхээр ний нуугүй ярихад болиочээ гэдгийг хэлмээр байна. Их Хурал ч гэсэн энэ хүнээ оруулж ирснээ татаачээ. Үнэхээр хүн олдохгүй байгаа юмуу? өчнөөн төчнөөн хүн байна шүү дээ. Тэр тусмаа боловсролын салбарыг төлөөлж ингэж байна гэдэг бол байж боломгүй. Энэний оронд Техникийн их сургууль, механик инженерийн сургуулийн Эрдэнэбат гэдгийг хэрэв боловсролын салбарт хүн байхгүй байгаад байгаа юм бол энийг дэвшүүлж өгөөчээ гэдэг саналыг гаргаж байна.

Су.Батболд:-30 хэдэн хүний нэр байна л даа, би Их Хурлаас нэр дэвшүүлнэ гэдэг бол яахав Их Хурлын дарга байж болно, санал оруулж болно, Байнгын хороо санал болгож болно. Би хуулин дээр манай Байнгын хороо нэрээ дэвшүүлэхээр байгаа байх гэж бодоод байх юм. Их Хурал гэж байна уу? Тэгэхээр би ингээд сүүлд нь асуудлыг хамгийн зөв зүйтэй шийдсэн байх үүднээсээ би манай Их Хуралд хандаж төрийн бус байгууллагуудын эвслээс нэр болгосон бүх улсууд дээр би санал хураах ёстой болов уу гэж бодож байгаа юм. Ер нь Их Хурлын дарга, Байнгын хорооны даргын хувьд энэ 3 хүнийг нэр дэвшүүлж байгаа юм байна. Тэгээд бүх улсууд дээр санал хураахгүй бол энд зөвхөн 3-ыг нь үлдээж санал хураах ч юмуу, тийм байдал гарах юм бол тэгш бус байдал гарна гэж бодож байна.

Дэвшүүлбэл, энэ дотроос дэвшүүлж болохгүй шүү дээ. Энэ чинь угаасаа дэвшээд ирчихсэн хүмүүс. Бүр өөр шинэ хүмүүс дэвшүүлж болно. Энэ хүмүүс бол бүгдээрээ санал хураалтанд оролцох эрхтэй улсууд.

Д.Лүндээжанцан:-Манай Их Хуралд төрийн бус байгууллагуудаас санал болгосон энэ 38 дотроосоо л гарах ёстой. Шинэ хүн бол одоо энэ дотор бол шинэ хүн гаргаж болохгүй. Яагаад гэхээр төрийн бу байгууллагууд саналаа оруулж ирдэг учраас. Тийм учраас бид бүхэн яахав энэ 3 дээр бол арай илүү ач холбогдол өгөөд гэдэг юмуу бодож бодож тал талаас нь дүгнэж үзээд бас шууд харанхуй гэдэг юмуу урсгалаараа байснаас бас жаахан чиглүүлэх саянаар Төрийн байгуулалтын байнгын хороо оруулж байгаа учраас ингэж орж ирж байна гэж ингэж ойлгож байна.

Ингээд хуулийнхаа дагуу санал хураалтаа явуулбал яасан юм бэ? Хуулийнхаа дагуу санал хураалтаа явуулаад шийдье. Энэ чинь манай энэ дэвшүүлж байгаа хүмүүс дадлага, туршлага, мэдлэг чадзвар, эрдмийн зэрэг цол, тэгээд олон нийтийн дунд ажиллаж байгаа ийм л хүмүүс байна шүү дээ, хүмүүс нийтийн мэддэг. Тийм учраас аль нь ч гэсэн 38-аас таньдаггүй хүн бол их цөөхөн байна. Ер нь нэлээдийг нь мэддэг, таньдаг болсон ийм л улсууд байна. Ингээд саналаа хураагаад шийдээд, харин яаж саналаа хураах юм байгаа юм. Ингээд Их Хуралдаа оруулъя гэсэн саналтай байна.

Н.Энхболд:-Би хуулин дээр Байнгын хорооноос Их Хуралд оруулах ёстой гэж заасан шиг санаад байна. Тэр заалтаа уншаад өгчихвөл одоо бид нар энд санал хураагаад бүгдийг нь оруулж санал хураагаад ямар 3 хүн гарна, тэрнийгээ л Их Хуралд оруулчихна  шүү дээ. Тэрнийг л тодруулчихаачээ гэж Тамгын газраас асуугаадахъя.

Ө.Энхтүвшин:-Би хуулийг нь уншиж өгье. Үндэсний зөвлөлийн гишүүнээр ял шийтгэлгүй иргэний нийгмийн төлөөллөөс санал болгосон Монгол улсын иргэнийг томилно. Монгол Улсын Ерөнхийлөгч 4 хүн, Монгол Улсын Их Хурал 7 хүн, Монгол Улсын Засгийн газар 4 хүн. Түрүүнд би чиглэлийг уншсан. Эрүүл мэнд, боловсрол, эрх зүй, гадаад харилцаа, сэтгүүл зүй, боловсрол, биеийн тамир, спорт, байгаль орчин, хөдөлмөр, нийгмийн хамгааллын чиглэлээр үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг УИХ-д гэж байгаа юм. Ийм хуулийн заалт байгаа юм.

Ингээд та бүхнээсээ би зөвлөлдье. Энэ 3 хүн дээр  санал хураалтыг явуулах уу? Эсвэл сая би уншиж байгаа 36 хүн дээр санал хураалтыг явуулах уу гэдэг дээр хэдүүлээ эхлээд шийдчихье. Энэ 3 хүн дээр санал хураалтыг явуулъя гэж үзэж байгаа гишүүд гараа өргөнө үү.  2 хүн байна. 

Тэгвэл бүхэлд нь санал хураалтыг 36 хүнийхээ хүрээнд явуулъя гэж үзэж байгаа гишүүд гараа өргөнө үү. 10-аас 8 хүн байна.

Тэгвэл илээр явуулах уу, нууцаар явуулах уу гэдэг асуудал байна. Илээр явуулъя гэж үзэж байгаа гишүүд гараа өргөнө үү. 10-аас 4 хүн байна.

Нууцаар явуулъя гэж үзэж байгаа гишүүд гараа өргөнө үү. 10-аас 7. 

Ингээд нууцаар санал хураалт явуулах нь байна. Энэ ажлаа шуурхай явуулах үүднээсээ би энэ нэрсүүдийг бүгдийг жагсаачихсан байгаа. Ард нь харин ямар төрийн бус байгууллагуудаас дэвшүүлсэн бэ гэдгийг та бүхэнд өмнө нь тараасан танилцуулган дээр бичсэн байгаа. Намтрын хувьд та бүхэнд энэ материал бас тарсан байгаа. Энэ 3 хүний материал тарсан байгаа. Ингээд та бүхэн дугуйлаад нааш нь өгчих, дор дор нь. Удаад байх юм байхгүй.

Энийг тоолох хүмүүсийг бас гаргая. Энэ хүн бол Сайханбилэг, Очирбат гишүүн хоёр тоолно. Батсуурь гишүүн. 

Их Хуралд ирсэн бүх л хүнийг оруулсан байгаа. Зарим нь чиглэл таарахгүй, чиглэл таарч байгаа улсуудыгаа дээд талд нь эхний 3-ыг тавьчихсан. Тэгээд саналаа та бүхэн өгчих.

Гарчихсан улсуудыг энд бичсэн байгаа, тэрнийг та бүхэн сайн мэдэж байгаа.

Тооллогын комисс энд суугаад ажиллачихъя. 

За сая тооллогын комисс дүнгээ ирүүллээ. Санал хураалтын дүн ийм байна. Сүрэнгийн Цэрэндоржийг дэмжье гэж үзэж байгаа гишүүд 10 гишүүн санал хураалтанд орсон байна.Ингээд Сүрэнгийн Цэрэндоржийг дэмжье гэж санал өгсөн гишүүн 9 байна. 10-аас 9 байна.

Дараа нь Баасанжавын Ганболдыг дэмжье гэж санал өгсөн 10-аас 7 байна. 

Дараа нь Ц.Зоригтбаатарыг дэмжсэн 10-аас 7 байна.

Жанцанноровыг дэмжсэн 10-аас 2 байна.

Мөнх-Эрдэнийг дэмжсэн 2 байна.

Бавуугийн Лхагвасүрэнг дэмжсэн 1 байна.

Батсуурийг дэмжсэн 1 байна.

Ийм саналыг өгсөн байна. Ингээд Байнгын хорооны хуралдаанд оролцсон гишүүдийн олонхийн саналыг авсан Сүрэнгийн Цэрэндорж, Баасанжавын Ганболд, Зоригтбаатар нарыг нэр дэвшүүлэхээр тогтож байна. Энэ саналыг үндэслээд энэ 3 хүнийг УИХ-ын нэгдсэн чуулганд оруулъя гэж байгаа гишүүд гараа өргөнө үү. 10-аас 10. 100 хувийн саналаар УИХ-ын нэгдсэн чуулганд танилцуулахаар боллоо.

Ингээд 1-р асуудлыг Очирбат гишүүн. 2-р асуудлыг би өөрөө танилцуулж бодлогоо УИХ-ын чуулганд тайлбарлана. Ингээд та бүхэнд баярлалаа. 

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ

